
Dolzarb mavzu

AXLOQ ISHLASHI KERAK
yoshlarning xavfsiz mehnat qilish 

huquqi qay darajada himoyalangan? 

Baʼzan kichik narsalar katta yoʻllarni toʻsib qoʻyadi. 
Gohida arzimas tuyilgan hodisa inson taqdirini oʻzgartirib 
yuborishi mumkin. Jamiyatdagi eʼtiborsiz ayrim holatlar esa yillar 
oʻtishi bilan qaygʻuli koʻrinish olishi ham bor gap. Xullas, hech bir 
qismat sababsiz va asossiz boʻlmaydi.
Bu oʻrinda gap inson taqdiri, taraqqiyotga gʻov boʻlayotgan qusurlar 
haqida ekan, anchadan buyon bizni zimdan bezovta qilib kelayotgan 
bitta muammo – ish beruvchilar va yollanma ishchilar oʻrtasidagi 
munosabat borasidagi mulohazalarimizni aytishga qaror qildik. 
Bunga tarix fanlari doktori, professor Abduxalil Mavrulovning “Yangi 
Oʻzbekiston” gazetasida (2024-yil 15-oktabr, 208-son) chop etilgan 
“Axloqsizlik “yangi axloq”mi?” sarlavhali maqolasi turtki boʻldi.

Muallif yozadi: “Haqiqat shunday: milliy 

qadriyati boy, azaldan tarbiya masalasiga, 

yoshlar kelajagiga alohida ahamiyat bergan 

xalqlarda axloq davlat qabul qilgan qonunlardan 

ham ustuvor ahamiyatga ega boʻladi. Shu 
maʼnoda, agar biz qonun ustuvorligini axloqiy 
meʼyorlar ustuvorligi bilan uygʻunlashtira 

olsak, jamiyatni tom maʼnoda maʼnaviy-
mafkuraviy barqarorlashtirishga erishamiz”.

Taraqqiyotga daxldor bu fikrlarning biz 
koʻtargan masala bilan tutash nuqtasi esa hali 
oldinda.

Bola huquqlari toʻgʻrisidagi konvensiyada oila 
muhitida kamol topish farzandning uzviy huquqi 

ekanligi belgilangan. UNICEF maʼlumotlariga koʻra, 
dunyoda yetim bolalarning yarmi ijtimoiy himoya 

xizmatlari bilan qamrab olinmagan. 
Davlatimiz rahbarining shu yil 23-sentabrdagi 

farmoni bilan qabul qilingan “Kambagʻallikdan 
farovonlik sari” dasturida ijtimoiy yetimlikning oldini 

olish, yetim va ota-ona qaramogʻidan mahrum boʻlgan 
bolalarga individual yondashuv asosida oilaga yaqin 

muhitda gʻamxoʻrlik koʻrsatish hamda tarbiyalash 
vazifalari ham belgilangan.

Shunga muvofiq, bunday bolalarni tarbiyaga berish 
va ularga ijtimoiy xizmat koʻrsatishga qaratilgan chora-
tadbirlar ishlab chiqildi.

Jumladan, bolani tarbiyaga berishda oila muhitini 

saqlab qolishga ustuvorlik beriladi. Bunda avvalo 
vasiylik, homiylik yoki farzandlikka berish qoʻllab-
quvvatlanadi. Ixtisoslashtirilgan muassasaga eng 
soʻnggi chora sifatida joylashtiriladi.

Farzandlarni oilaning kambagʻalligi tufayli 
Mehribonlik va Bolalar uylariga joylashtirish amaliyoti 

bekor qilinadi. Kambagʻal oila vakillari ishga joylashgan 
taqdirda, bolasi uch yoshga toʻlguncha bogʻcha 
xarajatlari uchun Ijtimoiy himoya jamgʻarmasidan 
kompensatsiya beriladi.

Bolalar uylarida “Onalar maskani” tashkil etilib, 

unda bolasidan voz kechmoqchi boʻlgan onalar 
joylashtiriladi. Ularga ijtimoiy, huquqiy, psixologik 
va tibbiy xizmatlar koʻrsatiladi, onalik koʻnikmalari 
oʻrgatiladi hamda kasb egallashiga koʻmaklashiladi.

Bu kabi xizmatlarni tashkil kilishda nodavlat 

tashkilotlari ham keng jalb qilinadi. 
Ogʻir hayotiy vaziyatga tushgan bolalar tarbiyaga 

berilguniga qadar “Inson” markazi tomonidan oilaviy 

bolalar uyiga joylashtiriladi. Tarbiyaga beriladigan 
bolalar uchun individual rivojlanish rejasi ishlab 
chiqiladi. 

Yetim bolalarni aniqlash, ularni tarbiyaga olish 

istagini bildirgan shaxslar maʼlumoti “Ijtimoiy 
himoya” axborot tizimida yuritiladi. “Inson” markazlari 
bolalarning qonuniy vakili etib belgilanadi hamda 

huquq va manfaatlarini himoya qiladi. 

Shuningdek, bu markazlar tarbiyaga berilgan 

bolalarning turmush sharoitini, yordamlarning 

maqsadli ishlatilishini va tarbiyaga olgan shaxslar 

majburiyatlarini monitoring qilib boradi. 
Oilaviy bolalar uyini tashkil etgan fuqarolar oʻzini 

oʻzi band qilgan shaxslar sifatida belgilanadi. Tutingan 
oilalarda tarbiyalanayotgan bolalarga umumiy oʻrta 
va oʻrta maxsus taʼlimni tugatgunicha yashash va 
parvarishlash xarajatlari toʻlanadi.

Rivojlangan davlatlar tajribasidan kelib chiqib, shu 
sohada yana bir hujjat — “Bolalarni zoʻravonlikning 
barcha shakllaridan himoya qilish toʻgʻrisida” qonun 
maʼqullangan. Unda bu boradagi huquqiy asoslar 
mustahkamlanib, bolalarni zoʻravonlikdan himoya 
qiluvchi davlat organlari hamda ularning vakolatlari aniq 
belgilangan. Prezidentimiz ushbu qonunni imzoladi. 

Taqdimotda nogironligi boʻlgan shaxslarni sportga 
jalb etishga qaratilgan takliflar ham koʻrib chiqildi.

Yurtimizda 19 ta parasport turi bilan shugʻullanishga 
sharoit yaratilgan. 25 ming nafar nogironligi boʻlgan 
shaxslar sport bilan shugʻullanib kelmoqda.

Bu boradagi imkoniyatlarni kengaytirish maqsadida 

qator chora-tadbirlar koʻzda tutilmoqda. Xususan, 
davlat sport maktablarida adaptiv sport boʻyicha 
guruhlar tashkil etish, mahallalardagi maydonchalarni 
nogironligi boʻlgan shaxslarga ham moslashtirish taklif 
etilmoqda.

“ERP-sport” elektron tizimida nogironligi boʻlgan 
shaxslarning alohida hisobini yuritish orqali ularning 

imkoniyatiga mos sport turlari avtomatik aniqlanadi. 
Reabilitatsiya markazlarida jismoniy terapiya, 

mexanoterapiya, fizioterapiya kabi zamonaviy 
reabilitatsiya usullarini qoʻllash kengaytiriladi.

Adaptiv jismoniy tarbiya va sport mutaxassislarini 

tayyorlashga ham eʼtibor kuchaytiriladi. Bu yoʻnalishda 
xalqaro musobaqalarda gʻolib boʻlganlar hamda 
ularning murabbiylarini moddiy ragʻbatlantirish tizimi 
joriy qilinadi.

Davlatimiz rahbari bu boradagi qonunchilikni 
takomillashtirish, ijtimoiy himoyaga muhtoj insonlarga 

qulayliklar yaratish boʻyicha koʻrsatmalar berdi. 

OʻzA

IJTIMOIY HIMOYAGA MUHTOJ 
BOLALARNI TARBIYALASHDA 

OILAGA YAQIN MUHITDA 
G‘AMXO‘RLIK KO‘RSATILADI

O‘ZBEKISTON PREZIDENTI 
BISHKEKGA KELDI

Prezident Shavkat Mirziyoyev 5-noyabr kuni ijtimoiy himoyaga 
muhtoj bolalarni tarbiyalash, nogironligi boʻlgan shaxslarni sportga jalb 

etishga oid takliflar taqdimoti bilan tanishdi.

Turkiy davlatlar tashkilotiga beshta 
davlat — Ozarbayjon, Qozogʻiston, 
Qirgʻiziston, Turkiya va Oʻzbekiston 
aʼzo. Vengriya, Turkmaniston va 
Iqtisodiy hamkorlik tashkiloti ushbu 
tuzilmada kuzatuvchi maqomiga ega.

“Turkiy davlatlar tashkiloti 
bugungi kunda shakllanayotgan yangi 
dunyo tartiboti va xalqaro institutlar 
tizimida oʻziga xos muhim oʻringa ega 
boʻlib bormoqda, — dedi Oʻzbekiston 

Prezidenti Shavkat Mirziyoyev oʻtgan 
yili Ostona shahrida TDT sammitidagi 
nutqida. — 175 million aholini 
qamrab olgan tashkilotimiz hududi 
katta iqtisodiy imkoniyatlar makoni 
hamdir. Bizning mamlakatimiz 
tashkilotning barcha aʼzolari 
bilan strategik sheriklik aloqalari 
oʻrnatganini katta mamnuniyat bilan 
aytib oʻtmoqchiman”.

O‘ZBEKISTON — TURKIY 
DAVLATLAR TASHKILOTI: 
YAGONA O‘TMISH VA 
UMUMIY KELAJAK

Yangi O‘zbekiston ruhi

Mamlakatimizda Konstitutsiyamizning 32 yilligini munosib kutib olish va 
keng nishonlash uchun qizgʻin hozirlik koʻrilmoqda. 

Davlatimiz rahbarining 2024-yil 17-oktabrdagi “Oʻzbekiston Respublikasi Konstitutsiyasi kuni 
bayramiga tayyorgarlik koʻrish va uni oʻtkazish toʻgʻrisida”gi farmoyishi bilan tasdiqlangan dasturga 
binoan mazkur yoʻnalishda amalga oshirilayotgan rang-barang tadbirlarda “Konstitutsiya – erkin va 

farovon hayot garovi!” degan bosh gʻoya oʻz inʼikosini topmoqda. 

“Oʻzbekiston — 2030” strategiyasida belgilangan yuksak 
samarali yondashuv doirasida boshqaruv tuzilmalarini 

modernizatsiya qilish hamda demokratik jarayonlarda aholining 

faol ishtirokini taʼminlashga qaratilgan keng koʻlamli siyosiy 
va konstitutsiyaviy islohotlar amalga oshirilib, tub oʻzgarishlar 
yoʻliga dadil qadam qoʻyildi.

Xalqimizning bevosita ishtirokida har tomonlama pishiq-
puxta oʻylangan va umumeʼtirof etilgan xalqaro demokratik 

standartlar talablariga toʻliq javob beradigan Bosh qonunimizning 
yangilanishi nafaqat xalqimiz hayotidagi ulkan siyosiy, ijtimoiy-
huquqiy voqea, balki yirik olamshumul hodisadir. 

27-oktabr kuni boʻlib oʻtgan muhim siyosiy voqea — Oliy 
Majlis Qonunchilik palatasi va mahalliy vakillik organlariga 
saylov yangi Oʻzbekistonda muhim konstitutsiyaviy islohotlardan 
soʻng davom etayotgan ulkan oʻzgarishlarda alohida ahamiyatga 
ega.

Saylovning “Mening tanlovim — obod Vatanim!” shiori ostida 
oʻtkazilganida ham ulkan maʼno bor. Bu shior gʻoyaviy kurash va 
kuchli raqobat muhitida barcha fuqarolarni birlashtiruvchi bayroq 
sifatida muhim ahamiyat kasb etdi.

Ushbu saylov yangilangan Konstitutsiyamizda mustahkamlab 
qoʻyilgan kuchli parlamentarizm va joylarda vakillik organlarining 
vakolatlari sezilarli darajada kuchaytirilgan sharoitda oʻtdi.

Oʻzbekiston Respublikasi Konstitutsiya-
sining 109-moddasi 15-bandi va 124-mod-
dasiga asosan hamda xalq deputatlari Samar-

qand  viloyati Kengashining qaroriga muvofiq 
 Erkinjon  Oqbutayevich Turdimov  Samarqand 

 viloyati hokimi lavozimiga  tayinlansin.

Oʻzbekiston Respublikasi Konstitutsiyasin-
ing 109-moddasi 15-bandi va 124-moddasiga 
asosan hamda xalq deputatlari Xorazm viloyati 

Kengashining qaroriga muvofiq Joʻrabek 
Raximovich Raximov Xorazm viloyati ho-
kimi lavozimiga tayinlansin.

Oʻzbekiston Respublikasi Konstitutsiyasi-
ning 109-moddasi 15-bandi va 124-moddasiga 
asosan hamda xalq deputatlari Jizzax viloyati 

Kengashining qaroriga muvofiq Ergash 
 Alibekovich Saliyev Jizzax viloyati hokimi 
lavozimiga tayinlansin.

Oʻzbekiston Respublikasi Konstitutsiyasi-
ning 109-moddasi 15-bandi va 124-moddasiga 
asosan hamda xalq deputatlari Navoiy viloyati 

Kengashining qaroriga muvofiq Normat 
Tulkunovich Tursunov Navoiy  viloyati ho-
kimi lavozimiga tayinlansin.

“Manas” xalqaro aeroportida oliy 

martabali mehmonni Qirgʻiz Res-
publikasi Vazirlar Mahkamasi Raisi 
Aqilbek Japarov va boshqa rasmiylar 

kutib oldi.
Tashrif doirasida 6-noyabr kuni 

davlatimiz rahbari Turkiy davlatlar 

tashkilotining navbatdagi sammitida 

ishtirok etadi.
Sammit kun tartibidan tashkilot 

doirasidagi koʻp tomonlama ham-
korlikni yanada rivojlantirish masa-
lalari oʻrin olgan. Har doimgidek, 
siyosiy muloqotni mustahkamlash, 

savdo-iqtisodiy va investitsiyaviy 

hamkorlikni rivojlantirish, ishbilar-
monlik aloqalarini ragʻbatlantirish, 
madaniy-gumanitar hamkorlikni 
kengaytirish vazifalari eʼtibor 
markazida boʻladi.

Yetakchilar xalqaro va mintaqaviy 
ahamiyatga molik dolzarb masalalar 

yuzasidan ham fikr almashadilar.
Yigʻilish yakunida qator qoʻshma 

qaror va hujjatlar, jumladan, mam-
lakatimiz tashabbusi bilan ishlab 

chiqilgan Turkiy dunyo Xartiyasi qa-
bul qilinishi koʻzda tutilgan.

OʻzA

E.O.TURDIMOVNI SAMARQAND VILOYATI HOKIMI 
LAVOZIMIGA TAYINLASH TO‘G‘RISIDA

J.R.RAXIMOVNI XORAZM VILOYATI HOKIMI 
LAVOZIMIGA TAYINLASH TO‘G‘RISIDA

E.A.SALIYEVNI JIZZAX VILOYATI HOKIMI 
LAVOZIMIGA TAYINLASH TO‘G‘RISIDA

N.T.TURSUNOVNI NAVOIY VILOYATI HOKIMI 
LAVOZIMIGA TAYINLASH TO‘G‘RISIDA

Oʻzbekiston Respublikasi Prezidenti 
Shavkat Mirziyoyev amaliy tashrif bilan 

Qirgʻizistonga keldi.

Oʻzbekiston Prezidenti Shavkat Mirziyoyev 
5-noyabr kun Turkiy davlatlar tashkiloti 

(TDT) sammiti tadbirlarida ishtirok etish uchun 
Bishkek shahriga tashrif buyurdi.

BUYUK YUKSALISH 
YO‘LIDAGI ULKAN QADAMLAR

Turkiy davlatlar tashkilotining asosiy maqsadi qardosh davlatlar oʻrtasidagi oʻzaro ishonch va koʻp qirrali 
aloqalarni mustahkamlash, savdo-iqtisodiy, energetika, turizm, transport, madaniy-gumanitar sohalarda 

oʻzaro hamkorlikni rivojlantirish, mintaqada tinchlik va xavfsizlikni taʼminlash boʻyicha saʼy-harakatlarni 
muvofiqlashtirishdan iborat.

Turkiy davlatlar tashkilotining amaldagi nomi 
Oʻzbekiston Prezidenti taklifi bilan 2021-yil 
12-noyabrda tatbiq etilgan. Bundan avval esa tuzilma 
Turkiy davlatlar hamkorlik kengashi nomi bilan 
yuritilgan.

Bugungi kunda TDT barcha ustuvor yoʻnalishlarda 
amaliy hamkorlikni rivojlantirishga koʻmaklashuvchi 
samarali xalqaro tuzilmaga aylandi. Tashkilot 
davlatlarining umumiy yalpi ichki mahsuloti 1,6 
trillion dollarni tashkil etadi va 2024-yil oxiriga kelib, 
1,9 trillion dollarga yetishi kutilmoqda.

Turkiy davlatlar tashkilotining asosiy maqsadi 
qardosh davlatlar oʻrtasidagi oʻzaro ishonch va koʻp 
qirrali aloqalarni mustahkamlash, savdo-iqtisodiy, 
energetika, turizm, transport, madaniy-gumanitar 
sohalarda oʻzaro hamkorlikni rivojlantirish, mintaqada 
tinchlik va xavfsizlikni taʼminlash boʻyicha saʼy-
harakatlarni muvofiqlashtirishdan iborat.

Ushbu maqsadni ilgari surishning konseptual 
asosi 2021-yilning noyabr oyida Istanbul shahrida 
davlat rahbarlarining 8-sammiti yakunlari boʻyicha 
qabul qilingan “Turkiy nigoh — 2040” konseptual 
dasturidir.

Aʼzo davlatlar oʻz oldiga har tomonlama 
hamkorlikni rivojlantirish, oʻzaro munosabatlarni 
muhokama qilish va chuqurlashtirish uchun platforma 
yaratish, oʻzaro ishonch, doʻstlik, yaxshi qoʻshnichilikni 
mustahkamlash, shuningdek, mintaqada va butun 
dunyoda barqarorlik hamda xavfsizlikni taʼminlash 
vazifalarini qoʻygan. Shuningdek, tashkilotga aʼzo 
davlatlar umumiy manfaatlarga ega boʻlgan tashqi 
siyosat masalalari boʻyicha, jumladan, xalqaro 
tashkilotlar va forumlar doirasida kelishilgan 
pozitsiyalarni ishlab chiqishdan manfaatdor. 
Mintaqaviy va ikki tomonlama hamkorlikni barcha 
yoʻnalishlarda ragʻbatlantirish, savdo va investitsiyalar 
uchun qulay shart-sharoit yaratish, tovarlar, kapital, 
xizmatlar, texnologiyalarning erkin harakatlanishi 
va moliya-bank operatsiyalarini soddalashtirish, har 
tomonlama va muvozanatli iqtisodiy oʻsish, ijtimoiy va 
madaniy rivojlanishga yoʻnaltirilgan birgalikdagi saʼy-
harakatlar muhim maqsadlardir.

2019-yilda Turkiy davlatlar tashkilotiga qoʻshilgan 
Oʻzbekiston uchun ushbu tuzilmada ishtirok etish 
nafaqat iqtisodiy va siyosiy aloqalarni mustahkamlash, 
balki turkiy dunyoning umumiy madaniy oʻziga 
xosligini saqlash va rivojlantirish yoʻlidagi muhim 
qadam boʻldi. Oʻzbekiston ijtimoiy loyihalarni ilgari 
surishda tashabbuskorlik koʻrsatmoqda va umumiy 
merosni asrab-avaylash va hamkorlikni rivojlantirish 
dasturlarini amalga oshirishda oʻzini asosiy sherik 
sifatida namoyon etmoqda.

2022-2023-yillarda Oʻzbekiston Turkiy davlatlar 
tashkilotiga raislik qildi. Raislik boshlanishi 
2022-yilning noyabr oyida “Turkiy sivilizatsiyaning 
yangi davri: umumiy taraqqiyot va farovonlik sari” 
shiori ostida tashkil etilgan Samarqand sammiti bilan 
belgilandi.  

Oʻzbekiston raisligi davrida 100 dan ortiq 
tadbir oʻtkazildi, amaliy hamkorlik uchun qator 
yangi platformalar yaratildi. Turkiy davlatlar 
kasaba uyushmalari tashkiloti, Koinot tadqiqotlari 
akademiyasi, Geografik kengash, Qurgʻoqchilikning 
oldini olish instituti, Notariuslar ittifoqi kabi 
tuzilmalar faoliyat koʻrsata boshladi. Bir qator 
nufuzli global va mintaqaviy tuzilmalar — BMT va 
uning ixtisoslashtirilgan institutlari, Islom hamkorlik 
tashkiloti, Osiyoda hamkorlik va ishonch choralari 
boʻyicha kengash, Iqtisodiy hamkorlik tashkiloti bilan 
yaqin munosabatlar yoʻlga qoʻyildi. Oʻzbekiston oʻz 
raisligi davrida ochiqlik, inklyuzivlikka asoslangan 
hamda turli mintaqalar va sivilizatsiyalarni oʻz ichiga 
oluvchi hamkorlikning xilma-xil va moslashuvchan 
shakllariga intildi.

Samarqand sammiti yakunlari boʻyicha Turkiy 
davlatlar tashkilotining 2022-2026-yillarga 
moʻljallangan strategiyasi qabul qilinishi muhim 
voqea sifatida eʼtirof etildi. Ushbu hujjat turkiy 
mamlakatlarning “Turkiy nigoh — 2040” 

Xususiy sektor uchun yaratilgan sharoitlar evaziga 
noruda konlarga investorlar jalb qilinmoqda. Bugun sohada 
1 milliard 700 million dollarlik investitsiya loyihalari amalga 
oshirilmoqda. Lekin hali foydalanilmagan imkoniyat koʻp. 
Konlarni oʻzlashtirish koʻlamini kengaytirish zarur. Bu borada 
amaliy ishlar bilan birga sohaning huquqiy asoslarini yanada 
takomillashtirish kunning dolzarb vazifalaridan.

Joriy yil 31-oktabrda Prezidentimiz imzolagan “Yer qaʼri 
toʻgʻrisida”gi qonun bu borada muhim huquqiy asos boʻlib 
xizmat qiladi. Qonunda yer osti boyliklariga egalik qilish va 
ularni tasarruf etish, shuningdek, yer qaʼridan foydalanish 
hamda uni muhofaza qilish chogʻida yuzaga keladigan 
munosabatlar tartibga solinishi borasida yangicha tamoyillar 
oʻz ifodasini topgan. Xususan, qonunda qoʻllanadigan asosiy 
tushunchalar kengaytirildi. Foydali qazilmalarning tasnifi, yaʼni 
asosiy va noruda foydali qazilmalar, ularning tarkibi yanada 
aniqlashtirildi.

Maʼmuriy islohotlar doirasida yer qaʼridan foydalanish va uni 
muhofaza qilish jabhasidagi davlat organlariga oydinlik kiritilib, 
vakolati aniq belgilab berildi. Qonunga koʻra, yer qaʼridan 
foydalanish huquqi uchun ruxsatnomalar berish, hisobotlarni 
qabul qilish va boshqa davlat xizmatlarini koʻrsatish jarayonida 
“yagona darcha” prinsipi joriy etildi.

— Qonunda sohaga investitsiyalarni jalb etishni 
takomillashtirish maqsadida jahon tajribasi asosida muayyan 
normalar batafsil tushuntirib berildi, — deydi “Navoiy kon-
metallurgiya kombinati” AJ boshqaruvi raisi, bosh direktori 
Quvondiq Sanaqulov. — Jumladan, investitsiya jozibadorligini 
keskin oshirish maqsadida davlat organi nazorati ostida yer 
qaʼridan foydalanish ruxsatnomasini litsenziat tomonidan 
tasarruf etish, yaʼni sotish, garovga qoʻyish yoki boshqa 
shaxslarga oʻtkazish kabi mexanizmlar joriy etildi. Yunior 
kompaniyalar uchun rekognossirovka qilish yoki sodda qilib 
aytganda, dastlabki geologik oʻrganish bosqichi normalari 
alohida ajratib koʻrsatildi.

Geologik axborotga boʻlgan mulk huquqi, investorlar 
tomonidan uni almashish va realizatsiya qilish normalari 
takomillashtirildi. Yer qaʼri davlat fondi kadastr tizimi yanada 
takomillashtirilib, uglevodorod kadastri joriy etildi. Shuningdek, 
xalqaro amaliyotga mos ravishda kadastr kvadrati tushunchasi 
kiritildi.

Qonunda yer qaʼridan foydalanish sharoitlari boʻyicha baʼzi 
foydali qazilmalarning oʻziga xos xususiyatlaridan kelib chiqqan 
holda uglevodorodlar yoʻnalishi keskin kuchaytirilib, xalqaro 
amaliyotdagi zamonaviy normalar bilan batafsil toʻldirildi. 
Jumladan, uglevodorod zaxiralarini aniqlash va oʻzlashtirishga 
yirik investitsiyalar kiritishni jadallashtirish uchun oldindan 
dastlabki oʻrganish, yaʼni rekognossirovka qilish  (aerokosmik 
va geofizika tadqiqotlari) ishlariga alohida qulay  mexanizmda 
ruxsatnoma berish tartibi  belgilandi.  Uglevodorodlar 

Nevaram yana savol berishdan oʻzini 
 tiyolmadi:

— Nega shunday boʻlyapti?
Bu savolning javobini har kim oʻz bilganicha 

izohlashi tabiiy. Men ham hayotiy tajribam va 
eshitganlarimga tayangan holda javob berdim.

Fan-texnika taraqqiyoti odamlar ogʻirini 
yengil qilgani va farovonligini oshirgani 
bor gap. Sanoat rivojlanishi bilan birga, 
istaymizmi-yoʻqmi, tabiatning ozor chekishi 
ham ortaveradi. Dunyo miqyosida qazilma 
boyliklar qazib olinishi, neft, koʻmir va boshqa 
yoqilgʻilarning uzluksiz yoqilishi hisobiga 
har yili atmosferaga millionlab tonna chiqindi 
chiqariladi. Ustiga-ustak, sanoat korxonalari 
moʻrilaridan atmosferaga turli zararli gaz, chang 
va aerozollarning muntazam chiqib turishi iqlim 
oʻzgarishining asosiy omili boʻlib kelyapti. 
Insoniyat, umuman, tirik mavjudot hayoti uchun 
xavfli ekologik vaziyat yuzaga kelishi mumkin.

Mana shunday salbiy holatni imkon qadar 
bartaraf etishda koʻkarib turgan har bir oʻt-oʻlan, 
buta va daraxt bizga yaqin koʻmakchi, beminnat 
dastyor. Demak, daraxtlar qancha koʻpaysa-da, 
aslo ortiqchalik qilmaydi.

Soha mutaxassislarining hisob-kitobiga 
koʻra, bir gektar maydondagi daraxtzor bir 

O‘ZBEKISTON — TURKIY DAVLATLAR TASHKILOTI: 
YAGONA O‘TMISH VA UMUMIY KELAJAK

konsepsiyasini amalga oshirish boʻyicha birinchi 
“yoʻl xaritasi” boʻldi.

TDTning 2023-yil 3-noyabr kuni Ostona 
shahrida boʻlib oʻtgan sammitida Oʻzbekiston 
Prezidenti Shavkat Mirziyoyev turkiy xalqlar oilasi 
birligini mustahkamlashga, turkiy mamlakatlarning 
manfaatlari va qarashlarini xalqaro maydonda faol 
ilgari surishga qoʻshgan ulkan hissasi uchun yuksak 
mukofot — “Turkiy dunyoning oliy ordeni” bilan 
taqdirlandi.

“Bu mukofotni men birinchi navbatda chinakam 
birodarlik rishtalari asosida yangidan yuksalayotgan 
yaqin doʻstligimiz va hamkorligimiz ramzi deb 
bilaman”, — dedi marosimda davlatimiz rahbari 
hamkasblariga minnatdorlik bildirib. 

Oʻzbekiston hamkorlikni kengaytirish va 
mustahkamlash boʻyicha samarali tashabbuslarni 
ilgari surib, faol pozitsiyani egallashda davom 
etmoqda. Bugungi kunga qadar davlatimiz rahbari 
tomonidan TDT sammitlarida ilgari surilgan 60 
dan ortiq tashabbus hayotga tatbiq etildi va amalga 
oshirilish jarayonida.

Mamlakatimiz madaniy-tarixiy merosni 
 asrab-avaylash va ommalashtirish, Markaziy Osiyoni 
Yevropa va boshqa mintaqalar bilan bogʻlovchi yangi 

savdo va transport yoʻnalishlarini rivojlantirishga 
qaratilgan loyihalarda faol ishtirok etmoqda. Taʼlim 
sohasida Oʻzbekiston talabalar va tadqiqotchilar 
almashinuv dasturlarida faol qatnashib, turkiy 
mamlakatlar universitetlari va ilmiy markazlari 
oʻrtasidagi aloqalarni mustahkamlashga xizmat 
qilyapti. Taʼlim sohasidagi hamkorlik, jumladan, 
qoʻshma taʼlim dasturlari va tajriba almashish 
uchun akademik platformalar yaratish faol qoʻllab-
quvvatlanayotir. Oʻzbekiston tashabbuslarining muhim 
jihati ham energetika va atrof-muhitni muhofaza qilish 
sohasidagi loyihalarni ishlab chiqishdir.

Bugungi kunda mamlakatimiz tashkilotning 
moliyaviy mexanizmlarini, xususan, joriy yilda oʻz 
faoliyatini boshlagan TDT investitsiya jamgʻarmasini 
mustahkamlash, shuningdek, Oʻzbekiston  Prezidenti 
tashabbusi bilan tashkilotning Taraqqiyot bankini 
tezroq ishga tushirish tarafdori.

Oʻzbekistonning TDTga aʼzo davlatlar va 
kuzatuvchilari bilan ikki tomonlama hamkorligi ham 
ijobiy dinamika bilan tavsiflanadi.

Oʻzbekiston Turkiy 
davlatlar tashkilotining 
barcha davlatlari bilan 
munosabatlarini, xususan, 
Turkmaniston va Vengriya 
bilan strategik sheriklik, 
Turkiya va Qirgʻiziston 
bilan har tomonlama 
strategik sheriklik hamda 
Qozogʻiston va Ozarbayjon 
bilan ittifoqchilik darajasiga 
koʻtardi.

Investitsiyaviy hamkorlik koʻlami ham izchil oshib 
bormoqda. 2017-2022-yillarda TDT mamlakatlari 
Oʻzbekiston iqtisodiyotiga 4 milliard dollardan ortiq 
investitsiya kiritdi, bu belgilangan davrdagi umumiy 
xorijiy investitsiyalar hajmining 8 foizini tashkil etadi.

Muxtasar aytganda, Turkiy davlatlar tashkilotining 
Bishkek shahrida boʻlib oʻtadigan sammiti 
Oʻzbekistonning tuzilma salohiyatini rivojlantirish 
va mustahkamlash boʻyicha yangi tashabbuslarini 
ilgari surish uchun muhim maydon boʻlib xizmat 
qiladi. Sammit natijalari esa shubhasiz, turkiy xalqlar 
farovonligi va taraqqiyoti yoʻlida koʻp tomonlama 
munosabatlarni yangi mazmun bilan boyitadi.

“Dunyo” AA

Munosabat

YER QA’RIDAN FOYDALANISHDAGI 

YANGICHA TARTIB
EKOLOGIK MUVOZANATNI 

SAQLASHGA XIZMAT QILADI

Mamlakatimiz iqtisodiyotini resurslar bilan taʼminlashda 
geologiya sohasi strategik ahamiyatga ega. Soʻnggi yillarda bu sohaga yiliga 

1 trillion soʻm ajratilib, zarur sharoit yaratilmoqda. Buning natijasida 
31 ming kvadrat kilometr yangi hududlar oʻrganildi.

Boshlanishi 1-betda

rekognossirovkasi, geologik jihatdan oʻrganish va qazib olish 
normalari alohida moddalarda aks ettirildi.

Shu bilan birga, qonunda noruda xomashyo konlarini 
qidirib topish va oʻzlashtirishga oid normalar kuchaytirildi. 
Jumladan, noruda qazilmalarni geologik jihatdan oʻrganish 
va qazib olish uchun ruxsatnomalar rasmiylashtirishning aniq 
tartibi belgilandi. Yer qaʼridan foydalanuvchilarning huquq va 
majburiyatlari, davriy va yakuniy hisobotlarni taqdim qilish, 
qazilmalarni geologik jihatdan oʻrganish hamda qazib olishning 
yillik minimal xarajati aks ettirildi. Yer qaʼridan barqaror 
foydalanish tamoyili kiritilib, oqilona ishlatish talablari yer 
qaʼridan foydalanuvchilarning majburiyati sifatida belgilandi.

Ekologiya va atrof-muhitni kelgusida kafolatli asrash 
maqsadida yer qaʼridan foydalanishda ekologik xavfsizlikni 

taʼminlash qoidalari nazarda tutildi. Xususan, yer qaʼridan 
foydalanish oqibatlarini bartaraf etishning talab va mexanizmlari 
aniq belgilandi. Jumladan, dastlabki faoliyatdan boshlab 
rekultivatsiya fondini tashkil qilishning mezon va majburiyatlari 
joriy etildi. Maxsus ajratmalar fondi yer qaʼridan foydalanuvchi 
tomonidan bank garovi sifatida kelgusida oqibatlarni bartaraf 
etish hamda yer uchastkasini tiklash maqsadida tashkil qilinadi.

Kon-geologiya ishlarini xalqaro standartlarda ekologiya 
va sanoat xavfsizligi talablariga muvofiq ravishda amalga 
oshirish normalari takomillashtirildi. Qonunda nazarda tutilgan 
xalqaro amaliyotga mos yangi normalarni amaldagi yer 
qaʼridan foydalanuvchilar faoliyatiga ziyon keltirmagan holda 
bosqichma-bosqich joriy etish nazarda tutilgan. Bu jarayonda 
kadastr kvadrati tizimini joriy etish muddati, amaldagi 
yer qaʼridan foydalanuvchilarning yer qaʼri uchastkalarini 
yangi tizimga moslashtirish muddati va mezonlari, minimal 
talablarning boshlangʻich muddati kabi oʻtish davri qoidalari 
kuchaytirildi.

Qonunda belgilangan tamoyillarning hayotga tatbiq etilishi 
yer osti boyliklarini geologik jihatdan chuqur oʻrganish, ulardan 
foydalanish va muhofaza etishni zamonaviy standartlar asosida 
samarali va tizimli yoʻlga qoʻyishga zamin yaratadi. Shu bilan 
birga, sohaga mahalliy va xorijiy investitsiyalar kiritishni 
jadallashtirish hisobiga mavjud xomashyo negizida zamonaviy 
ishlab chiqarish quvvatlarini ishga solish, olis hududlarda 
barqaror yangi ish oʻrinlari yaratish hamda iqtisodiyot 
uchun soliq bazasini kengaytirish va tashqi bozorlarda 
raqobatbardoshlikni oshirishga xizmat qiladi.

Qonun rasmiy eʼlon qilingan kundan eʼtiboran 3 oy oʻtgach, 
kuchga kiradi.

Bahor XIDIROVA,
“Yangi Oʻzbekiston” muxbiri

DARAXTLARNI NOMIGA EMAS, TABIAT 
MUVOZANATI UCHUN EKISHIMIZ ZARUR

Oʻtgan yili qish kunlarining birida oilamiz davrasida burungi 
yoz-qish qanday kelgani haqida soʻz ochilib, nevaralarimdan biri 
qiziqsinib soʻrab qoldi:
– Bobo, biz esimizni taniganimizdan beri qishning bunchalik 
sovuq kelishini koʻrmagan edik. Ilgari ham mana shunday anomal 
ob-havo boʻlib turarmidi?
– Ha, albatta. Lekin bundan 30-35 yillar burun har qaysi fasl 
oʻz oʻrnida kelardi. Qishda hafta sayin qor yogʻishi, havoning 
sovuqligi ham shunga yarasha boʻlishi, kuralgan qor uyumi tom 
barobar koʻtarilishi odatiy hol edi. Buni hech kim hozirgiday 
anomal iqlim sifatida baholamasdi. Endi-chi? Endi esa yozni 
deyarli qolgan uch faslda ham kuzatadigan boʻlib qoldik. Yangi 
yilda pagʻa-pagʻa qor yogʻishi esa anqoning urugʻi misol noyob 
hodisaga aylandi.

kecha-kunduzda 220-275 kilogacha karbonat 
angidrid yutib, 180-215 kilo kislorod ajratadi.

Eng koʻp kislorodni qayragʻoch (gektariga 
6-7 tonna) va archa (gektariga 6 tonnagacha) 
ishlab chiqaradi. Bir yilda oʻrta yoshli (60-yillik) 
oʻrmon oʻrtacha 14,4 tonna karbonat angidrid 
yutib, 10,9 tonna kislorod bilan taʼminlaydi. 1 
gektar ekinzor bir soatda 200 odam chiqargan 
karbonat angidridni yutadi. Bir kishining yillik 
kislorodga ehtiyojini 0,1-0,3 gektar oʻrmon 
qoplay oladi. Bitta katta daraxt bir kishiga 
yetarli kislorod ajratadi.

Shuning uchun ham odamzod daraxtzor 
qoʻynida, ayniqsa, archazor bagʻrida havoning 
musaffoligidan huzurlanadi, toʻyib-toʻyib nafas 
oladi, charchogʻini unutadi va oʻzini qushday 
yengil his qiladi. Shu sababli daraxtlarni 
“bebaho yashil boylik” deb ataymiz. Buning 
uchun bu neʼmatni koʻpaytirishimiz zarurligini 
har birimiz yurakdan sezishimiz va buni vijdon 
amri deb qabul qilishimiz kerak.

2021-yilning kech kuzida mamlakatimizda 
“Yashil makon” umummilliy loyihasiga start 
berilgan edi. Oʻshanda 200 million tup koʻchat 
ekish rejalashtirilgan boʻlib, dekabrga qadar 
85 million tup koʻchat oʻtqazilgan va bu xayrli 
ishga yuzlab tashkilotlar, mahallalar, qoʻyingki, 

keng jamoatchilik, jumladan, biz singari minglab 
nuroniylar bosh qoʻshgandi. Bahor mavsumida 
qolgan 125 millioni yerga qadalgandi.

“Yashil makon” umummilliy loyihasi 
ezgu anʼanaga aylandi. Har yili ushbu  loyiha 
doirasida mamlakatimiz boʻylab millionlab 

koʻchat oʻtqazilmoqda. Yashillik miqyosini 
2030-yilgacha 30 foizga yetkazish maqsad 
qilingan.

Yaqinda davlatimiz rahbari “Yashil 
makon” umummilliy loyihasi doirasidagi 
ishlar natijadorligi va kelgusidagi ustuvor 
vazifalar muhokamasi yuzasidan oʻtkazilgan 
videoselektor yigʻilishida mamlakatimizni 
yashillikka burkash, koʻkalamzorlashtirish 
boʻyicha masʼullar oldiga aniq vazifalar qoʻydi. 
Iqlim sharoitini hisobga olmay, suv yoʻq joylarga 
daraxt ekilgani, hisobotlarga qoʻshib yozilgani 
uchun koʻplab mutasaddilar tanqid qilindi.

Koʻpchilik daraxtlarning inson hayotidagi 
ahamiyatini hali ham toʻliq tushunganicha yoʻq. 
Daraxtlar oʻzimiz va kelajak avlodimiz uchun 
zarurligini anglab, borini asrab, yangi daraxt 
koʻchatlarini vijdon amri bilan ekib, mehr berib 
parvarish qilmas ekanmiz, tuproqning suv va shamol 
eroziyasi tezlashadi. Tabiatda azot muvozanati 
buziladi, havoda kislorod kamayadi, ozon qatlami 
muammosi kattalashadi. Chang-toʻzon koʻp 
kuzatiladi, yangi kasalliklar paydo boʻlaveradi.

Sihat-salomatlik, uzoq umr koʻrish koʻp 
jihatdan ona tabiat musaffoligiga bogʻliqligi olis 
moziydayoq ajdodlarimizga maʼlum boʻlgan. 
Zero, alloma bobomiz Abu Ali ibn Sino “Agar 
havoda chang-gʻubor boʻlmasa edi, inson ming 
yil yashardi”, deb bejiz aytmagan.

Imomqul BERDIYEV,
Jizzax viloyati Sharof Rashidov 

tumanidagi “Qangli” MFY 
raisi maslahatchisi, 

“Shuhrat” medali sohibi

2019-yilda Turkiy davlatlar 
tashkilotiga qoʻshilgan 
Oʻzbekiston uchun 
ushbu tuzilmada ishtirok 
etish nafaqat iqtisodiy 

va siyosiy aloqalarni 

mustahkamlash, balki 
turkiy dunyoning umumiy 
madaniy oʻziga xosligini 
saqlash va rivojlantirish 

yoʻlidagi muhim qadam 
boʻldi. Oʻzbekiston 
ijtimoiy loyihalarni ilgari 

surishda tashabbuskorlik 
koʻrsatmoqda va umumiy 
merosni asrab-avaylash va 
hamkorlikni rivojlantirish 
dasturlarini amalga 

oshirishda oʻzini asosiy 
sherik sifatida namoyon 
etmoqda.

“

“

Yashil makon

Xususan, Oliy Majlis Qonunchilik 
palatasining mutlaq vakolatlari amaldagi 
beshtadan oʻn ikkitaga, Oliy Majlis Senatiniki 
esa oʻn ikkitadan oʻn sakkiztaga koʻpaytirildi. 
Parlamentning ijro etuvchi, sud, huquqni 
muhofaza qiluvchi organlar va maxsus 
xizmatlar faoliyati ustidan nazorat funksiyalari 
kengaytirildi. 

Hokimlarning xalq deputatlari kengashlariga 
rahbar boʻlishi bekor qilindi. Davlat hayotining 
muhim masalalarini hal etishda vakillik organlari 
rolini oshirish maqsadida avval hokimlar 
vakolatida boʻlgan oʻttiz uchta vakolat mahalliy 
kengashlarga oʻtkazildi. Bu esa saylovda siyosiy 
partiyalar va nomzodlar oʻrtasida faol raqobat 
muhiti shakllanishiga xizmat qiladi.

Milliy parlament va hududiy vakillik 
organlarini shakllantirish xalqaro saylov 
standartlari va milliy saylov qonunchiligimizga 
toʻla mos ravishda, fuqarolik jamiyati 
institutlari hamda xalqimizning faolligi, siyosiy 
maydonda gʻoya va fikrlar xilma-xilligi qaror 
topgan, siyosiy partiyalarning kuchli raqobat 
muhitida kechgani yurtimiz ijtimoiy hayotida 
yangi siyosiy anʼanalarning mustahkamlanib 
borayotganidan dalolatdir. 

Inson qadrini yanada yuksaltirish davlat 
siyosatining bosh tamoyili sifatida belgilangan 
Oʻzbekistondagi koʻlami keng, shiddati 
baland, natijadorligi yuksak demokratik 
oʻzgarishlar xalqimiz manfaatlarini 
izchillik bilan taʼminlash, vatanimizning 
xalqaro nufuzini yanada oshirish yoʻlida 
uzoqni koʻzlab yuritilayotgan oqilona 
siyosatning hayotdagi samaralari  ekaniga 
har qanday kishi amin boʻladi. Jahon banki 
tomonidan Oʻzbekistonning Yevropa va 
Markaziy Osiyodagi iqtisodiyoti eng jadal 
rivojlanayotgan uch mamlakatdan biri sifatida 
eʼtirof etilgani buning yorqin dalilidir. 

Muhim oʻzgarishlar
Shu yil 31 avgustda Prezidentimiz davlatimiz 

mustaqilligining 33-yilligiga bagʻishlangan 
tantanali marosimdagi nutqida: “Butun 
xalqimizni saylovda faol ishtirok etib, yangi 
Oʻzbekiston uchun, erkin va farovon hayot, 
farzandlarimizning baxti va istiqboli uchun 
ovoz berishga chaqiraman”, deb daʼvat qilgani 
el-yurt kelajagi uchun befarq boʻlmagan barcha 
yurtdoshlarimiz qalbida aks sado berdi. Ular 
oʻz fuqarolik burchidan kelib chiqib, mazkur 
siyosiy tadbirga yuksak masʼuliyat, vatan 
va xalq taqdiriga daxldorlik tuygʻusi bilan 

Yangi O‘zbekiston ruhi

Kechayotgan barcha islohotlar, davlat organlarining 
vazifalari, faoliyati va xatti-harakatlari yagona oliy 
maqsad — xalq farovonligini yuksaltirishga yoʻnaltirilgan. 
Bu ulugʻvor gʻoya Konstitutsiyaning barcha moddalariga 
singdirilgan. Ularga koʻra, davlat hokimiyati amalda va 
qonun boʻyicha Oʻzbekiston xalqiga tegishli ekanining 
yorqin ifodasidir. Xalq oʻz xohish va irodasini bevosita 
davlatimiz qonunchiligi asosida va doirasida bir necha xil 
usullar hamda koʻrinishlar, jumladan, oʻz saylov huquqini 
amalga oshirish orqali roʻyobga chiqaradi.

Mirzo Ulugʻbek ABDUSALOMOV, 
Oʻzbekiston Respublikasi 
Konstitutsiyaviy sudi raisi, 
Oʻzbekistonda xizmat koʻrsatgan 
yurist

yondashganiga ahli olam bugun guvoh boʻlib 
turibdi.

Bu yilgi saylovning eng muhim jihatlaridan 
biri — milliy saylov komissiyalari tizimi 
davr talabi va demokratik tamoyillar asosida 
takomillashtirildi. Viloyatlar va Toshkent 
shahri hududiy saylov komissiyalari tuzildi va 
samarali faoliyat koʻrsatdi. Zero, hududiy saylov 
komissiyalarining asosiy vazifalaridan biri 
tegishli hududda Qonunchilik palatasi, mahalliy 
kengashlar deputatlari sayloviga tayyorgarlik 
koʻrish va uni oʻtkazishni tashkil etishdan iborat.

Yangilangan Konstitutsiyamiz va yanada 
takomillashtirilgan saylov qonunchiligi asosida, 
demokratik tamoyillarga muvofiq, ochiq-
oshkora, kuchli raqobat sharoitida oʻtkazilgan 
saylovda 15 milliondan koʻproq fuqaro — 
roʻyxatga kiritilgan qariyb 75 foiz saylovchi oʻz 
xohish-irodasini erkin ifoda etdi. 

Bular, xalqaro ekspertlar haqli ravishda 
taʼkidlaganidek, Oʻzbekiston huquqiy islohotni 
asosiy milliy vazifa sifatida tanlagani va qonun 
ustuvorligini taʼminlash maqsadida uni muttasil 
amalga oshirib kelayotganiga amaldagi yaqqol 
misollardir.

Darhaqiqat, demokratik davlatlarda 
Konstitutsiya asosiy qonun sifatida saylov 
qonunchiligining huquqiy poydevori 
hisoblanadi. Shu jihatdan qaraganda, 
yangi Oʻzbekiston Konstitutsiyasi ham 
mamlakatimizning demokratik prinsiplarga 
tayangan saylov tizimining poydevori va 
amaldagi saylov qonunchiligining mustahkam 
huquqiy negizidir. 

Mamlakatimiz milliy saylov tizimining 
asosiy tamal toshi va serqirra huquqiy jihatlari 
Konstitutsiya va Saylov kodeksida belgilangan. 
Bu, birinchidan, saylov jarayonlarining 
demokratik tamoyillar asosida adolatli, 
xolisona, ochiq va oshkora oʻtkazilishiga xizmat 
qiladi. Ikkinchidan, saylov jarayonlarining 
faol ishtirokchisi hisoblangan fuqarolarning 
huquqlari, erkinliklari va manfaatlarini 
kafolatlaydi. Uchinchidan esa saylov jarayonida 
fuqarolik jamiyati institutlari, jumladan, siyosiy 
partiyalarning dasturiy maqsad va vazifalari 
amalga oshirilishini taʼminlashga qaratilgan 
huquqiy mexanizmlarni aks ettiradi. 

Bunday oʻzgarishlar samarasida milliy 
parlamentimiz va mahalliy kengashlar 
vakolatlari kengaytirilib, faoliyatidagi 
demokratik tamoyillar yanada mustahkamlandi. 

Bu esa aholining parlament va mahalliy 
kengashlar deputatligiga nomzod koʻrsatish va 
saylov jarayoniga qiziqishini sezilarli darajada 
oshirgani saylov kampaniyasida yaqqol sezildi.

2023-yil 18-dekabr kuni qabul qilingan 
“Oʻzbekiston Respublikasining ayrim 
qonun hujjatlariga saylov va referendum 
oʻtkazish tartibini yanada takomillashtirishga 
qaratilgan oʻzgartirish va qoʻshimchalar 
kiritish toʻgʻrisida”gi konstitutsiyaviy qonun 
mamlakatimiz milliy saylov tizimidagi izchil 
islohotlarning mantiqiy davomi uchun huquqiy 
asosni yanada mustahkamladi. Mazkur qonunga 
muvofiq, Oliy Majlis Qonunchilik palatasi 
deputatlari saylovini aralash saylov tizimi — 

majoritar va proporsional asosda oʻtkazish 
belgilab qoʻyildi. 

Boshqacha aytganda, saylovchilar ilk bor 
Qonunchilik palatasi deputatlari sayloviga doir 
bir mandatli saylov okrugi boʻyicha saylov 
byulleteni va Qonunchilik palatasi deputatlari 
sayloviga doir yagona saylov okrugi boʻyicha 
saylov byulleteni asosida ovoz berdilar. 

Boshqacha aytganda, Oliy Majlis 
Qonunchilik palatasi deputatlarining 50 
foizi, yaʼni 75 nafari odatdagidek majoritar 
saylov tizimiga muvofiq bir mandatli saylov 
okruglaridan saylandi. Qolgan 50 foizi, yaʼni 
75 nafari proporsional saylov tizimi asosida 
yagona saylov okrugida beshta siyosiy partiya 
tomonidan koʻrsatilgan deputatlikka nomzodlar 
roʻyxati (partiya roʻyxati) boʻyicha berilgan 
ovozlarga mutanosib ravishda saylandi.

Avvalo, aralash saylov tizimi siyosiy 
partiyalarning dasturlari oʻrtasidagi  oʻzaro 
raqobatni kuchaytirdi. Ikkinchidan, har bir 

saylovchining ovozi muhimligi va hal qiluvchi 
ahamiyatga ega ekani taʼminlandi hamda ushbu 
imkoniyat deputatlik oʻrinlarini shakllantirishda 
muhim rol oʻynadi. Uchinchidan, siyosiy 
partiyalarning jamiyatdagi mavqeini yanada 
oshirish va pozitsiyasini mustahkamlashga 
hamda saylov kampaniyasi xarajatlarini 
ixchamlashtirishga xizmat qildi.

Bunday muvaffaqiyatlar negizida xalqimiz 
irodasi bilan qabul qilingan yangi tahrirdagi 
Konstitutsiyamizda oʻz ifodasini topgan eng 
yuksak gʻoyalar, demokratik tamoyillar, ezgu 
maqsadlar, orzu-intilishlar mujassamdir. 
Davlatimiz rahbari alohida taʼkidlaganidek, 
Konstitutsiyamiz xalqimiz siyosiy tafakkurining 
noyob namunasidir.

Mustahkam huquqiy asos
Konstitutsiyamizda alohida “Saylov 

tizimi” deb nomlanuvchi XXII bobning 
mustahkamlanishi mamlakatimiz taraqqiyotida 
katta ahamiyatga ega. Dunyo konstitutsiyaviy 
qonunchiligi tajribasida kam uchraydigan ushbu 
ilgʻor yondashuv naqadar oʻz vaqtida, pishiq-
puxta va uzoqni koʻzlab amalga oshirilganini 
hayotning oʻzi yaqqol koʻrsatmoqda. 

Bosh qonunimizda Oʻzbekiston fuqarolari 
davlat hokimiyati vakillik organlariga saylash va 
saylanish huquqiga ega ekani, har bir saylovchi 
bir ovozga egaligi, ovoz berish huquqi, oʻz 
xohish-irodasini bildirish tengligi va erkinligi 
qonun bilan kafolatlanishiga, shuningdek, 
saylov umumiy, teng va toʻgʻridan toʻgʻri saylov 
huquqi asosida  yashirin ovoz berish yoʻli bilan 

oʻtkazilishiga oid muhim konstitutsiyaviy 
qoidalar mustahkamlanishi yurtimizdagi barcha 
darajadagi saylovlarning, birinchi navbatda, 
ushbu konstitutsiyaviy negizlarga bevosita 
tayanishini anglatadi. 

Xususan, Konstitutsiyamizda qayd 
etilganidek: “Oʻzbekiston Respublikasida 
Oʻzbekiston Respublikasi Konstitutsiyasi va 

qonunlarining ustunligi soʻzsiz tan olinadi. 
Oʻzbekiston Respublikasi Konstitutsiyasi 
mamlakatning butun hududida oliy yuridik 
kuchga ega, toʻgʻridan toʻgʻri amal qiladi  va 
yagona huquqiy makonning asosini tashkil 
etadi”. 

Yana bir muhim jihat saylovga oid 
konstitutsiyaviy qoida va talablar ham 
Konstitutsiyadagi eng asosiy tamoyillar 
bilan oʻzaro uzviy bogʻlangani va 
ularga hamohangligidir. Jumladan, 
Konstitutsiyamizning bosh ustunlaridan 
biri “xalq davlat hokimiyatining birdan-bir 
manbaidir” tamoyilidir. Xususan, mazkur 
prinsip Konstitutsiyaning “Oʻzbekiston 
Respublikasining fuqarolari jamiyat va 
davlat ishlarini boshqarishda bevosita hamda 
oʻz vakillari orqali ishtirok etish huquqiga 
ega. Bunday ishtirok etish oʻzini oʻzi 
boshqarish, referendumlar oʻtkazish va davlat 
organlarini demokratik tarzda shakllantirish, 
shuningdek, davlat organlarining faoliyati 
ustidan jamoatchilik nazorati vositasida 
amalga oshiriladi”, degan normasida yanada 
rivojlantirilgan.

Bu tamoyil “demokratiya” tushunchasi bilan 
uygʻun boʻlib, avvalo, davlat hokimiyatining 
faqatgina xalqqa tegishli ekanini, davlat xalq 
irodasini ifodalashi va uning manfaatlariga 
xizmat qilishi lozimligi, davlatning asosiy 
vazifalaridan biri  inson va jamiyat farovonligini 
taʼminlashga qaratilganini anglatadi. Buni 
davlatimiz rahbari tomonidan eng ustuvor 
masalalar qatorida “Konstitutsiya — erkin va 
farovon hayotimiz, mamlakatimizni yanada 

taraqqiy ettirishning mustahkam poydevoridir” 
maʼruzasida belgilab berilgan “Xalq davlat 
organlariga emas, davlat organlari xalqqa xizmat 
qilishi kerak”, degan muhim qoida va talabning 
mohiyati ham yorqin namoyon etadi.

Kechayotgan barcha islohotlar, davlat 
organlarining vazifalari, faoliyati va xatti-
harakatlari yagona oliy maqsad — xalq 
farovonligini yuksaltirishga yoʻnaltirilgan. 
Bu ulugʻvor gʻoya Konstitutsiyaning barcha 
moddalariga singdirilgan. Ularga koʻra, 
davlat hokimiyati amalda va qonun boʻyicha 
Oʻzbekiston xalqiga tegishli ekanining yorqin 
ifodasidir. Xalq oʻz xohish va irodasini bevosita 
davlatimiz qonunchiligi asosida va doirasida bir 
necha xil usullar hamda koʻrinishlar, jumladan, 
oʻz saylov huquqini amalga oshirish orqali 
roʻyobga chiqaradi. 

Bular oʻtgan yili amalga oshirilgan 
konstitutsiyaviy islohotlar doirasida Bosh 
qonunimizda aks etgan inson, uning huquq va 
erkinliklarini oliy qadriyat deb tan olingan koʻp 
millatli xalqimiz irodasini roʻyobga chiqarish 
maqsadi bilan bevosita bogʻliqdir.

Zotan, oʻzining tashkil etilishi va tuzilishi 
jihatidan hamda faoliyatida xalqning 
irodasiga tayangan, barcha umumeʼtirof 
etilgan inson huquq va erkinliklarini 
taʼminlashga intilgan davlat deganda tom 
maʼnodagi demokratik davlat tushuniladi. 
Bunda demokratik davlat fuqarolarning 
erkinligi va hurfikrliligiga asoslangan 
fuqarolik jamiyatining garovi, tayanchi va 
muhim ajralmas tarkibiy qismidir.

Konstitutsiyamizning gʻoyasi, maqsadi, ruhi 
— har bir qoidasi Inson huquqlari umumjahon 
deklaratsiyasi, asrlar mobaynida shakllangan 
demokratik qadriyatlar, milliy davlatchilik, 
shuningdek, necha ming yillardan buyon 
avloddan avlodga meros boʻlib kelayotgan 
davlatni idora etish hamda xalq bilan bamaslahat 
siyosat yuritish anʼanalarini oʻzida toʻla 
mujassamlashtirgan.

Ayniqsa, davlatimiz rahbarining: 
“Hammamizni tarbiyalagan, voyaga 
yetkazgan — shu xalq. Barchamizga tuz-
nasiba bergan ham shu xalq. Bizga ishonch 
bildirgan, rahbar qilib saylagan ham aynan 
shu xalq. Shunday ekan, biz birinchi 
navbatda kim bilan muloqot qilishimiz 
kerak — odamlarimiz bilan. Kim bilan 
bamaslahat ish tutishimiz kerak — avvalo, 
xalqimiz bilan. Shunda xalqimiz bizdan rozi 
boʻladi. Xalq rozi boʻlsa, ishimizda unum 
va baraka boʻladi. Xalq bizdan rozi boʻlsa, 
Yaratgan ham bizdan rozi boʻladi”, degan 
fikri xalq bilan bamaslahat siyosat yuritish 
anʼanalari jamiyatimizda mustahkam qaror 
topayotganining amaldagi isbotidir.

Konstitutsiya milliy saylov tizimini va 
jamiyatimiz hayotining barcha jabhalarini 
demokratik rivojlantirishda, shubhasiz, doim 
asosiy hujjat boʻlib xizmat qiladi.

Konstitutsiyaning takomillashtirilishi 
asosida saylov jarayonlari bilan bogʻliq yangi 
normalarning mustahkamlanishi saylovning 
qonuniylik, ochiqlik va oshkoralik tamoyillari 
asosida, jahonda umumeʼtirof etilgan demokratik 
standartlarga mos holda oʻtishini, fuqarolarning 
saylov huquqi kafolatlarini hamda davlat va 
jamiyat boshqaruvidagi ishtirokini yanada 
kengroq taʼminlashga xizmat qiladi.

Bularning barchasi yangi Oʻzbekistonda 
saylov tizimini xalqaro normalar va tamoyillarga 
moslashtirish, saylovchilar uchun yanada 
keng imkoniyatlar yaratish va  fuqarolarning 
erkinliklarini taʼminlashga qaratilgan keng 
koʻlamli islohotlarning yuksak samarasidir.

Yuksalishning yangi 
bosqichi

Oʻtgan saylovni xorijiy davlatlar va nufuzli 
xalqaro tashkilotlar missiyalarining sakkiz yuz 
ellikdan ortiq kuzatuvchisi, ommaviy axborot 
vositalarining mingdan koʻproq vakili bevosita 
kuzatib bordi. 

Ushbu raqamlarga saylovga tayyorgarlik 
koʻrish va uni oʻtkazish jarayonini kuzatib 
borgan siyosiy partiyalar hamda fuqarolarning 
oʻzini oʻzi boshqarish organlarining oʻn minglab 
kuzatuvchilari va vakolatli vakillarini ham 
qoʻshing.

Mamlakatimiz Markaziy saylov 
komissiyasi Oliy Majlis Qonunchilik 
palatasining 150 nafar deputatini roʻyxatga 
oldi. Parlamentimiz quyi palatasi tarkibi 
qariyb 60 foiz yangilandi.

Saylangan deputatlarning 38 foizini xotin-
qizlar tashkil etdi. Bu Oʻzbekiston tarixidagi eng 
yuqori koʻrsatkich ekanini taʼkidlagan xalqaro 
ekspertlar tamomila haqdir. 

“Saylovda jismoniy imkoniyati cheklangan 
insonlar ham faol ishtirok etdi, — deydi 
germaniyalik jurnalist Andela Bela. — Bu har 
bir inson oʻzining saylov huquqidan emin-erkin 
foydalanganidan dalolatdir”.

Roʻyxatdan oʻtgan barcha beshta 
siyosiy partiya qonun bilan taʼminlangan 
teng sharoitlarda erkin tashviqot oʻtkazish 
imkoniyatiga ega boʻldi deb eʼtirof etdi 
Evropada xavfsizlik va hamkorlik tashkiloti 
ekspertlari. Saylovga tayyorgarlik barcha 
darajada va belgilangan muddatlarga 
rioya qilgan holda samarali oʻtkazilgani 
taʼkidlandi.

Xalqaro kuzatuvchilar Markaziy saylov 
komissiyasi majlislarining real vaqt rejimida 
namoyish qilinganini taʼkidlar ekan, 
komissiyaning qarorlari tezkorlik bilan eʼlon 
qilinganiga, bu esa shaffoflik koʻlamini 
kengaytirishda muhim ahamiyat kasb etganiga 
eʼtiborni qaratdi.

Barcha partiyalar vakillari oʻrtasida har hafta 
debatlar tashkil etgani va jonli efirga uzatgani 
uchun beshta telekanal tashabbusi ijobiy 
baholandi. 

2023-yilda Konstitutsiyaga kiritilgan 
oʻzgartirishlarga binoan muomalaga layoqatsiz 
deb topilgan va ozodlikdan mahrum etilgan 
fuqarolarga nisbatan saylov huquqlarining toʻliq 
cheklanishi bekor qilingani xalqaro standartlarga 
mosdir.

Xalqaro ekspertlar, shuningdek, takroriy 
ovoz berish va saylov kampaniyasi boʻyicha 
moliyaviy hisobotni taqdim etish qoidalarini 
buzganlik uchun maʼmuriy javobgarlik joriy 
etilganini ham muhim oʻzgarish sifatida 
baholadilar. 

Bularning barchasi saylovning 
koʻppartiyaviylik va muqobillik, oshkoralik va 
transparentlik tamoyillari asosida, umum eʼtirof 
etilgan xalqaro demokratik standartlarga mos 
oʻtkazishda muhim omil boʻldi. 

Oʻtgan har bir saylov mamlakatimizda 
rivojlangan demokratik huquqiy davlat, 
erkin, ochiq va adolatli fuqarolik 
jamiyati barpo etish sari qoʻyilgan muhim 
qadamdir. Konstitutsiyamizda va milliy 
saylov qonunchiligimizda mustahkamlab 
qoʻyilgan tamoyillar asosida oʻtkazilgan 
navbatdagi saylov xalqimizning 
farovonligini yanada oshirishda yangi 
qadam boʻlib, buyuk yuksalish yoʻlidagi 
intilishlarini yangi bosqichga koʻtarishga 
xizmat qiladi.

BUYUK YUKSALISH 
YO‘LIDAGI ULKAN QADAMLAR

Bunyodkorlik

2024-yil – Yoshlar va biznesni qo‘llab-quvvatlash yili

— Bir muddat ilgari bu yerning holati 
butunlay boshqacha edi. Eʼtibordan chetdagi 
manzilda shunday shaharcha barpo etilishini 
kim ham oʻylabdi, deysiz, — deydi mahalliy 
aholi vakili Toshmurod Ortiqov. — Odamlar 
chorvani ertalab shu qamishzor oralatib 
haydab yuborsa, kechga yaqin bu yulgʻunzor, 
botqoqlikdan zoʻrgʻa topib kelardi. Bugun esa 
bu yerda baland imoratlari bor massiv bunyod 
boʻlyapti.

Ha, bunday taʼriflarni biz tez-tez 
qoʻllayapmiz, tinglayapmiz. Rost-da, koʻz ochib 
yumguncha qayerdadir, nimadir katta yangilik 
roʻy beryapti. Ulgursangiz, ularni yaratish 
jarayonini koʻrib kuzatasiz, ulgurmasangiz, 
faqat samarasidan hayratlanishingiz mumkin.

Termiz tumanidagi “Yangi Oʻzbekiston” 
massivi — chinakam moʻjiza, chinakam 
shaharcha deyish mumkin. Zamonaviy 
qurilishning barcha imkoniyatini jamlagan 
loyiha tez fursatda toʻlaligicha hayotga tatbiq 
etiladi.

— Loyihaning oʻziga xosligi, xalqimiz 
ehtiyojlariga mosligi eʼtiborga molik. Massiv 
umumiy hisobda 37 gektar maydonni egallaydi. 
Termiz shahriga tutash, xalqaro ahamiyatdagi 
avtomobil yoʻli yonginasida joylashgan 
shaharchada turar joylar bilan birga yaxlit 
tizimli infratuzilma obyektlari barpo etilmoqda, 
— deydi “Surxonsanoatqurilish” kompaniyasi 
rahbari oʻrinbosari Chori Quvvatov.

Avvallari bu joy qariyb yarim asr davomida 
Yangiobod mahallasi deb yuritilgan. Endi esa 
“Yangi Oʻzbekiston” massivi deb atalmoqda. 
Qariyb 7 gektarlik “Yangi Oʻzbekiston” bogʻi 
ham qurilmoqda. Massivni chin maʼnoda 
“ekoshahar”, deyish mumkin. Sababi unga 
tutash hududda yashil bogʻlar, soʻlim 
xiyobonlar, sunʼiy koʻl ham bunyod etilmoqda.

Hademay, Termizdagi “Yangi Oʻzbekiston” 
massivi oʻzgacha qiyofaga kiradi. Bu joyda 
ikkita oliy taʼlim muassasasi koʻchib  kelib 

Oddiy ishchidan katta 
tadbirkorga aylandi

Albatta, harakat qilgan, izlangan va 
mashaqqatlarni yenga olgan inson kun kelib 
oʻz maqsadlariga erishishi, orzulari roʻyobga 
chiqishi tayin. Buxoro viloyatining Vobkent 
tumanida yashovchi Anvar Kenjayev oliy 
maʼlumotli boʻlsa-da, na oʻz sohasida, na boshqa 
sohada tuzukroq maoshi bor ish topa olmagach, 
xorijga ketdi. Axir qishloq sharoitida ota-onasiga 
koʻmak berish, oʻz hayotini qurib, oilali boʻlish 
va roʻzgʻorini butlashi uchun ham mehnat qilishi 

Viloyatda eksport hajmi va doirasini 
kengaytirish maqsadida xorijiy davlatlardagi 
elchixonalarimiz tomonidan respublika 
eksport shtabiga taqdim etilgan maʼlumotlarni 
hududiy shtablar orqali eksportchi 
korxonalarga yetkazish tizimi yoʻlga qoʻyildi. 
Mahsulotlarning xorijdagi narxlari, import 
qiluvchi korxonalar, yirik ulgurji markazlar, 
savdo agentlari, mahsulot ishlab chiqaruvchi 
brendlar, logistika kompaniyalari, mahsulotlarni 
saralash, qadoqlash, qayta ishlash yoʻnalishida 
yuqori malakali xorijiy texnologiyalar 
toʻgʻrisidagi tahliliy maʼlumotlar eksportyor 
korxonalarga yetkazib borilyapti. Shuningdek, 
yurtimiz omborxonalarida saqlanayotgan 
mahsulotlar, ichki va tashqi bozorlardagi 
oʻrtacha narxlar, oldindan hududlarda 
mahsulotlar pishib yetilishi boʻyicha 
maʼlumotlar, eksportchi korxonalarning 
tijorat takliflari, mahsulotlarning foto va 
videolavhalari taqdim etib borilayotgani 
hamkorlik koʻlamini kengaytirish imkonini 
bermoqda.

Oltiariq tumanidagi “IxlosASB” MCHJ 
tomonidan yurtimiz bogʻlarida yetishtirilgan 
10 dan ortiq turdagi sarxil mevalar tabiiyligini 
saqlagan holda quritilib, MDH davlatlariga 
eksport qilinmoqda. Shu maqsadda Xitoydan 
zamonaviy texnologiyalar olib kelib 
oʻrnatildi. Mevani sifatli quritish, muzlatkichli 
omborxonalarda saqlash jarayoni jahon 
andazalari darajasida tashkil etilgan.

 — Qayta ishlash, konservatsiya qilish 
va tabiiy holda quritish orqali mahsulotlar 
“Frutata” brendi ostida mamlakatimiz va 
xorijdagi yirik savdo tarmoqlariga yetkazib 

SURXONDARYONING 
BUGUNGI QIYOFASI

Bir vaqtlar Termiz tumani chegarasi yoqalab oʻtgan Amudaryoning 
oʻng qirgʻogʻi odam boʻyi qamishzor boʻlar, har kuz faslida xazonrez 
payti qamishzorga oʻt yoqib yuborilganda botqoqlikning bor hasharoti 
tuman aholisiga, xonadonlariga kirib borardi. Bugun ana shu joyda 
katta shahar-massiv bunyod etilmoqda.

joylashadi. Uning yangi oʻquv binolari 
foydalanishga topshiriladi. Ular 2000 dan 
ortiq talabani bagʻriga oladi. Tibbiyot 
maskanlari, zamonaviy koʻrinishdagi sport 
majmuasi, savdo va maishiy xizmat koʻrsatish 
shoxobchalari bunyod etilmoqda. 4 ming oʻrinli 
amfiteatr barpo qilinmoqda. Shuningdek, turli 
attraksionlar, sayilgohlar ham foydalanishga 
topshiriladi.

Xullas, “Yangi Oʻzbekiston”ning 
loyihachi va quruvchilari aholi uchun 
shaharsozlikning eng ilgʻor namunalarini 
taqdim etmoqda. Ayni paytda massivda 
qurilayotgan koʻp qavatli uylarning 30 
foizida gʻishtdan foydalanilayotgan boʻlsa, 
70 foizi monolit usulida bunyod etilmoqda. 
Albatta, qurilishda oʻziga xos talab va 
oʻlchovlar bor. Unga koʻra, hududning 

seysmik va yongʻin xavfsizligi birinchi 
navbatda oʻrganiladi.

— “Yangi Oʻzbekiston” massivi hududida 
rejadagi 18 ta 16 qavatli uy-joyning qurilish 
ishlari yakunlanish arafasida. Baʼzi obyektlarda 
jarayon davom etmoqda, — deydi quruvchi-
tadbirkor Odil Qurbonsaidov. — Bu massivlar 
kompleks rivojlanish tamoyili asosida barpo 
etilyapti. Har bir massivda sanoat loyihalari, 
xizmat koʻrsatish obyektlari va ijtimoiy 
infratuzilma bir vaqtda qurilishi natijasida 
odamlar ham uyli, ham ishli boʻladi. Binolarni 
loyihalashtirishda, avvalo, hududning keskin 
kontinental iqlimi, sanitariya hamda xavfsizlik 
talablari, xalqimizning hayot tarziga oid barcha 
jihat hisobga olingan. Eʼtibor qaratsangiz, 
uylar bir qator emas, balki koʻchadan har xil 
uzoqlikda, oraliq masofasi keng olingan holda 
qurilmoqda. Bu esa mavzeda shamol aylanishini 
taʼminlaydi. Bunday inshootlar qurilishi 
viloyatda koʻp qavatli binolar barpo etish 
tajribasini yangi pogʻonaga olib chiqmoqda.

2019-yilda Termiz shahridagi “Farovon” 
massivida foydalanishga topshirilgan 8 ta 7 
qavatli uy gʻishtdan bunyod etilgan boʻlsa, 
ayni paytda esa 9, 12, 14, 16 qavatli uylar 
monolit usulida qurilmoqda. Ochigʻi, shu 
kunga qadar faqat gorizontal joylashgan 3-4 
qavatli uylar bunyod etilgan boʻlsa, endi ular 
oʻrnini tik, osmonga qarab yoʻnalgan, seysmik 
zonaga moslashtirilgan mustahkam binolar 
egallamoqda.

Surxondaryo aholisining barcha qatlamini 
uy-joy bilan taʼminlashga ustuvor vazifa sifatida 
qaralmoqda. Xususan, Prezidentimizning 
2021-yil 9-dekabrdagi “Yangi Oʻzbekiston” 
massivlarini qurish va hududlarning ijtimoiy-
iqtisodiy rivojlanishini taʼminlash chora-
tadbirlari toʻgʻrisida”gi farmoni ham ayni shu 
maqsadga qaratilgan.

— Rosti, keyingi yillarda Termiz va 
viloyatning boshqa hududida qad rostlagan 
baland-baland uylar hech kimning tushiga 
ham kirmagandi. Ayniqsa, ulardagi shinam 
xonadonlarni aytmaysizmi! Koʻrib ham 
quvonasiz, ham havas qilasiz, — deydi mehnat 
faxriysi Shokir Xoʻjayev.

Massivlarni qurishda shaharsozlikning 
soʻnggi yutuqlariga tayanilgani yaqqol koʻzga 
tashlanadi. Ularning birinchi qavatida maishiy 
xizmat koʻrsatish majmualari joylashgan 
boʻlsa, qolgan qavatlari turar joy. Uylar barpo 
etilishi uchun qurilish quvvati va imkoniyat 
yetarli. Mazkur uylar qurilishida mahalliy 
qurilish materiallari, issiqlik tejovchi qoplama 
va zamonaviy texnologiyalar qoʻllanmoqda. 
Buning uchun qurilish materiallari ishlab 
chiqaruvchi mahalliy korxonalar bilan 
hamkorlik qilinmoqda.

Surxondaryoda kechagina uy-joy qaygʻusida 
oʻylanib yurgan yurtdoshimiz bugun shinam 
uyiga mehmon chaqiryapti. Necha yillar 
ijarama-ijara yurib, qiynalgan tanishimiz 
esa imtiyozli asosda oʻz uyiga ega boʻlyapti. 
Haqiqatan, bugun zamonaviy meʼmoriy 
loyihalar asosida bunyod etilayotgan uy-
joylar, ijtimoiy soha obyektlari, keng va ravon 
yoʻllar gavhar shodasi singari Surxondaryoning 
qiyofasini koʻz-koʻz qilmoqda.

Sarvar TOʻRAYEV,
“Yangi Oʻzbekiston” muxbiri

Kuz, ayni pishiqchilik pallasi. Bozorlarimiz meva-cheva, 
poliz va sabzavotlarga toʻla. Quyoshli zaminimizda yetilgan 
sarxil mahsulotlarga talab xorij bozorlarida kundan kunga 
ortib bormoqda. Joriy yilning shu kuniga qadar fargʻonalik 
mirishkorlar yetishtirgan 215 ming 564 tonnadan ortiq oʻrik, 

shaftoli, olxoʻri, tarvuz-qovun, pomidor, bulgʻor va achchiq qalampir singari 
qishloq xoʻjaligi va oziq-ovqat mahsulotlari Rossiya, Qirgʻiziston, Afgʻoniston, 
Xitoy, Turkiyaga eksport qilindi.

berilyapti, — deydi texnolog Asliddin Sobirov. 
— “Halol” sertifikatiga ega mahsulotlarimizni 
endi AQSH va Germaniyaga eksport qilish 
borasida kelishuvlarga erishildi.

Korxona jamoasi jahon bozorida munosib 
oʻringa ega boʻlish uchun Oʻsimliklar karantini 
va himoyasi agentligining Olti ariq tumani 
boʻlimi bilan faol hamkorlik qilib kelmoqda. 
Chunki meva-sabzavotlarni  eksportdan oldin 

sifatli fitosanitar ekspertizadan oʻtkazish talab 
etiladi.

— Mahsulotlar tumanda tashkil etilgan 
“Eksportga koʻmaklashish” markazida tegishli 
tartibda koʻrikdan oʻtkazilib, mahsulot sifati, 
fitosanitariya holati boʻyicha kerakli hujjatlar 
rasmiylashtiriladi, — deydi Oʻsimliklar 

karantini va himoyasi agentligining Oltiariq 
tumani boʻlimi mutaxassisi Jasurbek Karimov. 
— Bu hujjatlar asosida tashish jarayonida 
chegara postlaridan qiyinchiliksiz oʻtiladi. 
Zero, mahsulotni xaridorlarga tez va sifatli 
yetkazib berish muhim ahamiyatga ega.

Butun dunyoda ekologik toza mahsulot 
yetishtirishga talab kuchaydi. Bunday 
mahsulotlar inson salomatligi uchun foydali 
mikroelementlar, turli biologik moddalarga 
boyligi bilan ajralib turadi. Mazkur 
ishlarda Oʻsimliklar karantini va himoyasi 
agentligining hududiy boʻlimlari tadbirkor, 
dehqon va tomorqachilarga yaqin koʻmakchi 
boʻlmoqda.

Oltiariq tumanida 3500 gektardan ortiq 
uzum bogʻlari boʻlib, joriy yilda 30 ming 
tonnadan ortiq uzumni jahon bozoriga eksport 
qilish rejalashtirilgan. Oʻz navbatida, qish-
bahor mavsumida aholining qishloq xoʻjaligi 
mahsulotlariga boʻlgan talabini bir maromda 
qondirish maqsadida meva-sabzavot saqlashga 
ixtisoslashtirilgan 68 ming 800 tonna sigʻimga 
ega 83 ta muzlatkichli omborxona ishlab turibdi. 
Oʻsimliklar karantini va himoyasi boʻlimining 
malakali mutaxassislari eksportchi korxonalar, 
fermer va dehqon xoʻjaliklari, aholi oʻrtasida 
mahsulotni sifatli saqlash, biologik ishlov 
berish hamda fitosanitariya sertifikatini olgan 
holda eksportga yoʻnaltirish boʻyicha doimiy 
targʻibot-tashviqot ishlarini olib bormoqda.

Bu yerda soʻnggi rusumdagi jihozlar 
bilan taʼminlangan koʻchma laboratoriya 
faoliyati yoʻlga qoʻyildi. Ular aholi va fermer 
xoʻjaliklariga kasallik va zararkunandalarni 
erta aniqlash, unga qarshi kurashish, 
ekologik toza meva-sabzavotlar yetishtirish, 
saqlash yoʻnalishida amaliy yordam berib 
kelmoqda. Joylarda qishloq xoʻjaligi sohasiga 
ixtisoslashgan 30 ga yaqin biologik dorixona 
tashkil etildi.

— Oʻsimliklar karantini va himoyasi 
boʻlimi mutaxassislari amaliy bilim va tajribasi, 
innovatsion gʻoyalari bilan har jihatdan 
koʻmak berib kelyapti, — deydi Oltiariq 
tumanidagi “Chinortagi” mahalla fuqarolar 
yigʻinida yashovchi Bahodir Ergashev. — Bu 
yil ham ularning koʻmagi, amaliy maslahati 
tufayli tomorqamizda 6 tonnadan ortiq uzum 
yetishtirdik. Mahsulotlar ekologik toza, 
shirin taʼmi, sifati bilan xaridorlarga maʼqul 
kelmoqda. Bugungacha rizamat ota, mers, 
kelinbarmoq singari uzum navlarining har bir 
kilosini oʻrtacha 15 ming soʻmdan sotdik, bir 
qismini erta koʻklamga qadar saqlash uchun 
qoʻyganmiz. Bundan tashqari, eksportbop, 
serhosil yangi uzum navlarini mahalliy 
sharoitda yetishtirish borasida hamkorlik qilib 
kelyapmiz.

“My Garden” fermer xoʻjaligi tasarrufida 
45 gektar uzum bogʻi bor. Xoʻjalik mevalarni 
uzoq muddat saqlash maqsadida 2 ming tonna 
sigʻimga ega muzlatkichli omborxona qurdi. 
Ayni kunda husayni, kelinbarmoq singari uzum 
navlari, olma, xurmo kabi mevalar qish-bahor 
mavsumida eksport qilish uchun jamlanmoqda.

Rasuljon KAMOLOV,
 “Yangi Oʻzbekiston” muxbiri

FAOL TADBIRKOR — ELGA MADADKOR
“Azmi qatʼiy, tadbirkor, hushyor, mard va shijoatli 
bir kishi mingta tadbirsiz va loqayd kishidan afzaldir”. 
Sohibqiron Amir Temurning ushbu soʻzlari zamiridagi 
ulkan maʼno bugungi kunda tadbirkorlik sohasidagi 
izchil islohotlarga hamohangday goʻyo. Chunki tadbirkor 
va ishbilarmon kishilar jamiyat taraqqiyoti hamda xalq 
farovonligini taʼminlashda katta karvon vazifasini oʻtaydi. 
Xalq boy boʻlsa, yurt farovon, odamlar esa oʻtayotgan umridan 
rozi boʻlib yashaydi. Shuning uchun ham mamlakatimizda 
tadbirkorlikni rivojlantirishga, ishbilarmonlarni koʻpaytirishga 
va ularga zarur sharoitlar yaratib berishga alohida eʼtibor 
qaratilmoqda. Joriy yil 22-avgust kuni Prezidentimizning tadbirkorlar 
bilan oʻtkazgan ochiq muloqoti bu boradagi ishlarni yanada izchil 
davom ettirishda muhim ahamiyat kasb etdi.

kerak-ku. U bir muddat Rossiyada oddiy va ogʻir 
yumushlarda ishladi, topgan pulini yaqinlariga 
joʻnatib turdi.

Yurtimizda kechayotgan islohotlar asnosida 
ota-onasi oʻgʻliga uyga qaytishni va tadbirkorlik 
bilan shugʻullanishni maslahat berdi. “Ota rozi 
— Xudo rozi” maqoli bejiz aytilmagan. Anvar 
dastlab Oʻzbekistonda kechayotgan islohotlarga 
unchalik ishonmagan boʻlsa-da, yaqinlari soʻzini 
ikki qilmay Buxoroga qaytdi va otasining 
maslahati bilan tuman hokimligiga borib, 
vaziyatni tushuntirdi. 2018-yilda unga 20 gektar 
yer ajratib berishdi. Oʻz yeriga ega boʻlgan 
Anvar darhol yeng shimarib ishga kirishdi. 

Jigarlari esa unga koʻmakdosh boʻldi.
Dastavval paxta va gʻalla ekib, moʻmay 

daromad topgan Anvar Kenjayev bugun nafaqat 
Buxoro viloyatida, balki respublikada koʻzga 
koʻringan ishbilarmonlardan biriga aylangan. 

20 gektar yeri ayni vaqtda 400 gektarga yetgan 
boʻlib, shundan 250 gektari ekin maydonidan 
iborat. Fermer xoʻjaligida hamqishloqlarining 
yuzdan ziyodi ish bilan taʼminlandi. Hozir 
har bir ishchining oʻrtacha oylik ish haqi 5-10 
million soʻmni tashkil etmoqda. 

Islohotlar samarasi
— Qishloq xoʻjaligini rivojlantirish boʻyicha 

qabul qilingan xalqchil qarorlar va imtiyozli 
kreditlar faoliyatimni yoʻlga qoʻyib olishimda 
muhim tayanch boʻldi, — deydi “Faol tadbirkor” 
koʻkrak nishoni sohibi Anvar Kenjayev. — 
2019-yilda fermer xoʻjaligimiz negizida 
“Buxoro asl elita” urugʻchilik xoʻjaligini 
ham tashkil etdik. Ilgari faqat gʻalla va paxta 
yetishtirib, xomashyoni davlat ehtiyoji uchun 
qatʼiy belgilangan narxlarda sotgan boʻlsak, 
endi sifatli gʻalla va paxta yetkazib beryapmiz. 
Paxtani qayta ishlab, tolasini oʻzimiz erkin 
narxda birja orqali toʻqimachilik korxonalariga 
sotyapmiz va yiliga 5 milliard soʻmdan ziyod 
daromad olyapmiz. 2021-yilda daromadimiz 
ortishi tufayli imkoniyatlarimizni chorvachilik 
sohasida ham sinab koʻrish uchun 8 milliard 
soʻmga chorva fermasi qurdik. 3 milliard soʻm 
imtiyozli kreditga Avstriya va Germaniyadan 
naslli qoramol olib keldik. 2023-yilda 5,5 milliard 
soʻmga avtomatlashtirilgan sogʻin zali va 500 
bosh chorvaga moʻljallangan uskunalar xarid 
qildik. Hozir qurilish-montaj ishlari yakunlanish 
arafasida. Xudo xohlasa, yil yakuniga qadar 
chorva bosh sonini mingtaga yetkazib, sut va 
goʻshtni qayta ishlashgacha boʻlgan jarayonlarni 
oʻz ichiga oluvchi chorvachilik klasterini tashkil 
etishni niyat qilganmiz. Shunda yana 50 dan 
ziyod hamqishlogʻimiz ishli boʻladi. Bu bilan 
biz qoʻshimcha qiymat zanjirini yaratamiz. 

Munosib eʼtirof
Joriy yilda Anvar Kenjayevning mehnati 

munosib eʼtirof etilib, “Faol tadbirkor” koʻkrak 
nishoni sohibiga aylandi. Binobarin, bu 
ishonch kishini xalq farovonligi yoʻlidagi yangi 
marralarni zabt etishga undayveradi.

“Zahro yulduzi” fermer xoʻjaligi joriy 
yilda gʻallachilikni rivojlantirish yuzasidan 
rossiyalik, paxtachilik boʻyicha esa xitoylik 
yetakchi olimlar bilan hamkorlik oʻrnatdi. 
Bundan koʻzlangan asosiy maqsad tarmoqlarda 
yangi istiqbolli loyihalarni amalda qoʻllab, 
ilgʻor texnologiyalardan foydalangan 
holda agrosanoat majmuasi rivojiga hissa 
qoʻshishdir.

Tadbirkorning aytishicha, “Buxoro asl elita” 
urugʻchilik xoʻjaligi 140 gektar ekin maydoniga 
ega. Bu yerning 57 gektarida paxta, yana 
shuncha gektar yerda gʻalla, qolgan maydonda 
chorva mollari uchun ozuqabop ekinlar 
yetishtirib kelinadi. 2022-yilgi mavsumda 56 
gektar yerdan paxtaning “Buxoro-8”  navidan 
254 tonna xirmon  koʻtarilgan boʻlsa, 2023-yilda 

hosildorlik qariyb 45 sentnerni tashkil etib, 257 
tonna “oq oltin” terib olindi. Bu yilgi reja ham 
ortigʻi bilan bajarilganini alohida taʼkidlash 
joiz. 

Joriy yilda jamoa mirishkorlari 65 gektar 
maydonga gʻalla ekib, 75 sentnerdan hosil oldi 
va rizqiroʻz xirmoni 490 tonnaga yetdi. Bu 
ham tadbirkorning uddaburonligidan dalolat, 
albatta. Yetishtirilgan sara bugʻdoyning 
qariyb yarmi davlatga sotilgan boʻlsa, qolgani 
mehnat jamoasi moddiy manfaatdorligi uchun 
sarflandi. 

Yaratib berilayotgan imkoniyat va 
imtiyozlardan unumli foydalanayotgan fermer 
xoʻjaligi va uning rahbari Anvar Kenjayev 
qoʻshimcha tarmoqlarni ishga tushirishga 
kirishdi va 4 gektarga yaqin maydonda baliq 
yetishtirishni yoʻlga qoʻydi. 

Harakatda barakat
Harakat qilgan odam oʻz mehnatidan baraka 

topadi. Buxorolik tadbirkor Anvar Kenjayev 
ham bu yorugʻ kunlarga yetgunicha tinim 
bilmay ishladi, izlandi, yangi-yangi rejalar tuzdi. 
Eng muhimi, tadbirkorligini tashkil etish uchun 
idorama-idora yurmadi, turli mutasaddilarning 
eshigida qogʻozlarga qoʻl qoʻyib bering, deb 
sargʻaymadi. Bu mamlakatimizda tadbirkorlarga 
xizmat koʻrsatadigan mukammal va yangi tizim 
sharofatidir. 

Maqolamiz qahramonining orzulari juda 
koʻp. U bunga shunchaki erishib boʻlmasligini 
teran anglaydi. Shuning uchun mehnat qilishdan, 
yangiliklar ustida izlanish va zamonaga mos 
qadam tashlashdan erinmaydi. Shiori esa 
oddiygina — “Ishlagan tishlaydi”.

Gulichehra DURDIYEVA,
 “Yangi Oʻzbekiston” muxbiri 

Hududlar hayoti
“KELINBARMOQ” AQSH VA 

GERMANIYADA SOTUVGA CHIQARILADI

Eksport

Har bir inson xavfsiz sharoitda mehnat qilishni istaydi. Xavfsiz mehnat huquqi, deganda 
faqat jismoniy xatarlar emas, shaxsning ruhiy holatiga salbiy taʼsir koʻrsatmaydigan 

sharoitda ishlashi ham tushuniladi.
2024-yil 6-noyabr, 225-sonyuz.uz_news yuzyuz_official

Tabiiy huquqlar 
mohiyati

Har bir inson tugʻilishi bilan qator tabiiy 
huquqlarga ega boʻladi. Ulardan biri — 
yashash huquqi. Bu jarayon insonning oʻzi 
tanlagan yoʻl bilan amalga oshadi. Qanday 
yashash esa boshqa masala. Shu bois, inson 
doim harakatda boʻladi, yashash uchun 
kurashadi, jismoniy va maʼnaviy zehnini 
ishga solib mehnat qiladi. Demak, mehnat 
inson hayotining asosiy mazmunini tashkil 
etadi.

Jamoa boʻlib mehnat qilishning oʻziga xos 
axloqiy meʼyorlari bor. Ammo jamiyatda bu 
meʼyorlarga koʻp hollarda rioya qilinmaydi. 
Gap shu haqda.

Har bir inson xavfsiz sharoitda mehnat 
qilishni istaydi. Xavfsiz mehnat huquqi, 
deganda faqat jismoniy xatarlar emas, 
shaxsning ruhiy holatiga salbiy taʼsir 
koʻrsatmaydigan sharoitda ishlashi ham 
tushuniladi. Biroq kundalik hayotimizda 
yon-atrofga sinchiklab nazar tashlasak, bu 
huquq buzilayotgan holatlarga tez-tez guvoh 
boʻlamiz. Ayniqsa, yollanma yoki ishbay 
asosida ishlovchi yoshlar bilan bogʻliq bunday 
holatlar koʻp uchraydi.

Masalan, koʻchadagi oddiy oshxona yoki 
doʻkonlarni olaylik. Ularning aksariyatida 
ish boshqaruvchilarning ishchilariga qoʻpol 
munosabatiga har birimiz duch kelganmiz.

Bir safar koʻp boraverganimizdan hamma 
ishchisi tanish boʻlib qolgan tamaddixonada 
boshligʻidan doim soʻkish eshitib yuradigan 
bir yigitni savolga tutdim: “Nimaga ular 
shaxsiyatingizni haqorat qilsa ham jim 
turaverasiz? Sizga nima zaril bular bilan birga 
ishlab, qoʻl-oyogʻingiz butun, boshqa joydan 
ish izlab koʻrsangiz boʻlmaydimi?”. U talaba 
ekanini, bu ishda vaqtincha ishlayotgani, 
ish masalasiga kelsak, bu yer toʻrtinchi joy 
ekanini aytdi.

— Foydasi yoʻq, aka, boshqa joylarda 
ham holat shunday. Toʻgʻrirogʻi, bundan ham 
battar joylar bor, — deydi yigit. — Ayrim 
ish boshqaruvchilar oylik olyapsan-ku, deb 
sizga aybdorga qaragandek qaraydi. Qarshi 
chiqsangiz, ishdan boʻshatish bilan dagʻdagʻa 
qiladi. Nachora boshqa yerda ham holat 
shundayligini bilib ishlayveramiz.

Ikki-uch yil ilgari poytaxtdagi nomdor 
oziq-ovqat doʻkonlaridan birida sotuvchi 
boʻlib ishlovchi yigit bilan birga ijarada 
yashaganman. U ishga tong sahar ketib, yarim 
tunda qaytardi. Oʻzaro kelishuvga koʻra, 
haftada bir kun dam olardi. Biroq unga ana 
shu bir kun dam olish har doim ham nasib 
qilavermasdi. Doʻkon menejeri qoʻngʻiroq 
qilib, xaridor koʻpayib ketayotgani, 
ulgurmayotganini aytar va chaqirib olardi. 
Undan dam olish kuningda ishlaganing 
uchun maoshingga qoʻshib berishadimi, 
deb soʻraganimda, “Qayoqda, ishlab tur, 
lavozimingni oshiraman, sabr qil, deb 
vaʼda beradi, xolos”, deya javob bergandi. 
U bilan salkam bir yarim yil ijarada birga 
yashagan boʻlsak, na lavozimi oshdi, na 
maoshi. Aksincha, arzimagan xatosi uchun 
maoshining yarmini kesib qolinganini aytib, 
siqilib yurganiga koʻp guvoh boʻlganman.

Savol tugʻiladi: ana shunday xususiy 
kompaniyalarning mehnat shartnomasi ham 
mamlakat qonunchiligiga asosan tuziladimi? 

Dolzarb mavzu

AXLOQ  ISHLASHI  KERAK
YOSHLARNING XAVFSIZ MEHNAT QILISH 
HUQUQI QAY DARAJADA HIMOYALANGAN? 

Ularda mehnat huquqlari buzilmasligini 
kimdir nazorat qiladimi yoki barchasini 
oʻzlari bilganicha yozib oladimi? Aslida, 
adolat mezonidan kelib chiqib, mehnat huquqi 
barcha uchun — xoh davlat tashkiloti, xoh 
xususiy sektor boʻlsin — bir xil boʻlishi 
kerak emasmi? Mehnatga yarasha haq toʻlash 
barchasida umumiy yagona qoida emasmi?

Nega urasiz? Bunga 

haqqingiz yoʻq!
Atrofga jiddiyroq nazar solsak, mehnat 

huquqlari buzilishiga har qadamda koʻzimiz 
tushaveradi. Buning, ayniqsa, yoshlar 
hissasiga koʻproq toʻgʻri kelishi dilni xufton 
qiladi. Dorixona deysizmi, avtomobil yuvish 
shoxobchasimi — aksariyatida yoshlar huquqi 
buzilishi holatlari uchraydi.

Talabaligimizda darsdan keyin avto yuvish 
shoxobchasida ishlovchi bir kursdoshim 
darsga yuzi koʻkargan holatda keldi. 
Aytishicha, mijoz yoʻqligi paytida telefonda 
uydagilari bilan gaplashib oʻtirgani uchun 
muassasa rahbari tomonidan kaltaklangan. 
Ammo rahbar uni yollanma ishchi sifatida 
ishlatgan va oʻrtada hech qanday qonuniy 
kelishuv boʻlmagan. Kaltaklagandan keyin 
esa bu haqda biror joyga arz qilsa, 15 kunlik 
xizmat haqini bermaslik bilan qoʻrqitgan. 15 
kunlik mehnatiga achingan kursdoshimizning 
rozi boʻlishdan oʻzga chorasi qolmagan.

Biroq adolatli xulosa qilish uchun ikkala 
tomonni ham eshitish lozim. Xodimlarga 
munosabat borasida ish beruvchilar qanday 

fikrda? Shu maqsadda poytaxtda joylashgan 
tamaddixonalardan birining rahbari bilan 
suhbatlashdim. Savolim quyidagicha boʻldi: 
“Xodimlarni ishlatishda rahbar shunday 
jahldor va qoʻpol boʻlishi shartmi?”.

— Kimningdir shaʼniga putur yetkazishga 
hech kimning haqqi yoʻq. Bu yerda hamma 
muammo boshqaruv uslubida, — deydi u. 
— Muassasada aniq tizimni yoʻlga qoʻymas 
ekansiz, tayinlagan ish boshqaruvchilaringiz 
qoʻpollikka, kamsitishga oʻtadi. Chunki 
aniq tizim yoʻq joyda xodimlar ham kamroq 
ishlashga, oʻzini charchatmaslikka intiladi. 
Bu esa xizmat koʻrsatish sifatiga salbiy 
taʼsir qilishi mumkin. Shunday tizimni 
yoʻlga qoʻyishingiz kerakki, xodimlar 
bir-birini soʻzsiz tushunsin. Chaqqonlik 
koʻrsatganlar boshqalardan koʻra, koʻp haq 
olsin. Ana shunda tajribali xodimlarga ega 
boʻlasiz.

Yana bir tamaddixonaga kirib, rahbariga 
yuqoridagi savol bilan yuzlanganimizda 
“Xizmatchilarni urishib turmasangiz, 
koʻzingizni shamgʻalat qilib, ish sifatini 
tushirib yuborishdan nariga oʻtmaydi”, dediyu 
shoshib turganini bildirib biz bilan xayrlashdi. 
Shundan soʻng bu yerda ishlayotgan 
xodimlar bilan suhbatlashib koʻrdik. Taxmin 
qilganimizdek, bu tamaddixonada ham rahbar 
va ish boshqaruvchilar tomonidan qoʻpollik 
hamda hurmatsizlik tez-tez sodir etilar ekan. 
Bir nechta xodimning “Boshligʻimizdan 
gap eshitamiz”, deya intervyu berishdan 
bosh tortgani taxminimizni yana bir marta 
tasdiqladi.

Xoʻsh, xavfsiz mehnat huquqi 
kamsitilayotgan bu kabi muassasalarga qarshi 
qanday chora koʻrish kerak? Yagona chora 
yollanma mehnatga oid qonunchilik qayta 
koʻrib chiqilishi hamda nazorat yetarlicha 
taʼminlanishi zaruratidir. Xodimlarga 

qoʻpollik ishlatiladigan tashkilotlar 
munosib javob sifatida boykot eʼlon 
qilinishi lozim.

Boykot qilish — 
samarali yechim

Tarixan yaxshi tadbirkor bilan yomonini 
saralashda boykot eng samarali yechim 
boʻlib kelgan. Bu atama XIX asrda yashagan 
ingliz mulkdorlaridan birining ismidan 
olingan boʻlib, mazmunan muayyan 
korxona mahsulotlarini sotib olishdan bosh 
tortishni anglatadi. Demak, erkin bozor 
munosabatlariga asoslangan demokratik 
jamiyatlar tomonidan eʼtirozga sabab boʻlgan 
bizneslar uchun beriladigan eng yaxshi zarba 
boykotdir.

Lekin bir jihatni ham inobatga olish zarur: 
boykot har bir shaxsning erkin huquqi, unga 
majburlash, rad etilgan mahsulotni sotib 
olgan shaxsni kamsitishga hech kimning 
haqqi yoʻq. Boykot qilish muddatini ham 
har bir kishi mustaqil oʻzi belgilaydi. Ammo 
jamiyatimizga bu tushuncha kirib kelganiga 
koʻp boʻlmagani bois, ayrim radikal holatlar 
ham uchrayotir. Yaʼni koʻpchilik tomonidan 
boykot qilingan mahsulotlarni isteʼmol 
qilayotganlarga yomon nazar bilan qarash, 
baʼzi hollarda ularga qoʻpol munosabatni 
koʻrib, dil xira tortadi.

Bir tanishim “Bizda hali boykot anʼanasi 
toʻliq shakllanib ulgurmadi, aksariyat kishilar 
ayrim mahsulotlarni boykot qilishga qaror 
qiladi, ammo oʻsha brend katta chegirmalar 

eʼlon qilsa,  boykotni ham unutib, yugurib 
boradi. Qisqasi, aksariyatimizning boykotimiz 
biror chegirmagacha”, deya fikr bildirdi. Biroq 
sogʻlom bozor munosabatlariga asoslangan 
mazkur anʼana asta-sekinlik bilan boʻlsa-da, 
jamiyatimizda rivojlanib borayotir.

Yevropa mamlakatlarida boykot 
tufayli baʼzi yirik kompaniyalar inqiroz 
darajasiga yetib kelgan. Oʻn minglab ishchi 
kuchiga hamda uzoq yillik tajribaga ega 
kompaniyalarni “omon qoldirmagan” bu 
uslub nisbatan kichik tadbirkorlarni oʻnglab 
boʻlmas oqibatlarga duchor qilishi ham 
haqiqat.

Bunda tadbirkorlar, eng avvalo, imijini 
yoʻqotib, bozordagi mavqeidan ayrila 
boshlaydi. Moliyaviy yoʻqotishlar esa 
ishchilar sonini qisqartirishga  majbur 

qiladi. Bu xizmat koʻrsatish sifati keskin 
tushib ketishiga, bora-bora muassasa 
boykot qilmagan xaridorlar uchun ham 
xizmat koʻrsata olmay qolishiga olib 
keladi. Endi hammasi ravshan: insofsiz 
tadbirkorning biznesni tugatishdan boshqa 
chorasi qolmaydi. Kompaniyasi boykotga 
uchragan tadbirkorlar faoliyatini toʻxtatib, 
butunlay oʻzga nom bilan qayta ish 
boshlashga harakat qiladi. Shuning uchun 
ham jahon amaliyotida tadbirkorligi 
qayta boykotga uchragan shaxslarning 
oʻzini boykot qilish anʼanasi ham mavjud. 
Bu degani bir martadan koʻp boykotga 
uchragan tadbirkor yuz xil nom bilan 
faoliyat boshlasa-da, mahsulotlaridan voz 
kechiladi.

Boykot tadbirkorlar uchun oʻziga xos 
tarbiyachi. Zora shundan keyin ular xatosini 
tuzatsa, zoʻravonligi kamaysa, yigit-qizlar 
ish joyida haqorat eshitmasdan, ahil-inoq 
muhitda bexavotir mehnat qilsa. Bularning 

barchasi sizu bizning boykot masalasiga 
munosabatimizga bogʻliq.

Qonunchilik 
nima deydi?

Deylik, xodim ish joyida 
zoʻravonlikka yoki nohaqlikka 
uchradi. Bu vaziyatda qonunchilik uni 

qanday himoya qiladi? 
— Mehnat kodeksiga koʻra, xodim 

ish jarayonida hayoti va sogʻligʻiga tahdid 
soladigan holatlar yuzaga kelgani toʻgʻrisida 

ish beruvchini darhol xabardor qilib, bunday 

holatlar bartaraf etilguniga qadar tegishli ishni 
bajarishni rad etishga haqli. Ana shu davrda 
xodimning oʻrtacha ish haqi saqlanadi, — 
deydi yurist Shahboz Davronov. 

Bu, albatta, qonuniy mehnat shartnomasi 
asosida ishlovchi xodimlar uchun 
moʻljallangan. Biroq yollanma yoki ishbay 
asosida mehnat qiluvchi xodimlarning 
huquqlari-chi? Mamlakatimiz qonunchiligida 
ularning ham huquqiy xavfsizligi kafolatlab 
qoʻyilganmi? Axir bizdagi koʻpchilik xususiy 
tadbirkorlik subyektlari soliq toʻlashdan 

qochib, doimiy ish turlari uchun ham yollanma 
ishchilardan foydalanadi.

— Mehnat kodeksiga koʻra, davlat 
roʻyxatidan oʻtgan yakka tartibdagi 
tadbirkorlar bank hisobvaragʻini ochganidan 
keyin yakka tartibdagi tadbirkor tomonidan 
amalga oshiriladigan faoliyat turiga 
qarab Vazirlar Mahkamasi tomonidan 
belgilanadigan miqdorda yollanma xodimlar 
mehnatidan foydalanishga haqli, — deydi 
Shahboz Davronov. — Yakka tartibdagi 
tadbirkor tomonidan ishga qabul qilinayotgan 
shaxs bilan yakka tartibdagi mehnatga oid 
munosabatlar yuzaga kelishiga yozma shaklda 
tuziladigan mehnat shartnomasi asos boʻlishi 
belgilangan. Demak, yollanma mehnat asosida 
ishlayotgan xodim mehnat huquqi toptalsa, 
himoyalanishi uchun yozma shartnoma 
boʻlishi lozim. Shundagina uning huquqlari, 
Mehnat kodeksida belgilanganidek, xodim va 
yakka tartibdagi tadbirkor oʻrtasidagi oʻzaro 
kelishuv asosida tartibga solinmagan yakka 
tartibdagi mehnat nizolari sud tartibida hal 
etiladi.

Bundan anglashiladiki, mehnat 
huquqingiz toʻliq taʼminlanishini istasangiz, 
mehnat qonunchiligi bilan yetarlicha 
tanish boʻlishingiz lozim. Huquqini yaxshi 
bilgan inson talab qilishni biladi. Hayoti va 
sogʻligʻini zoʻravonlik hamda tazyiqlardan 
himoyalaydi. Zero, har bir inson xavfsiz 
mehnat qilish huquqiga ega.

Demak, huquqiy jihatlar aniq. Ammo 
psixologiyaga yetkazilgan zarar-chi? Bu 
kabi holatlar endi katta hayotga qadam 
qoʻyayotgan yoshlarning ruhiyatiga 
qanchalik taʼsir qiladi? Ular kelajakda oʻz 
fikrini aniq ifodalay olmaydigan, mustaqil 
harakat qilishga botinolmaydigan shaxsga 
aylanib qolmaydimi? Shu savollar bilan 
taniqli psixolog Shoira Isakovaga murojaat 
qildik.

— Bolalarimizda avvalboshdanoq 
oʻzini oʻzi himoya qilish retseptorlarini 
shakllantirishimiz kerak, — deydi 
ruhiyatshunos. — Afsuski, tarbiyada bunga 
doim ham eʼtibor beravermaymiz. Natijada 
ular zoʻravonlik holatiga uchrasa, oʻzini 
oʻzi himoya qilishga qiynaladi, ruhiy 
zoʻriqishga duch keladi, tortinchoq boʻlib 
qoladi. Xoʻsh, ish joyida koʻngilsiz voqeaga 
duch kelgan yoshlar nima qilishi zarur? 
Avvalo, ular oʻzini yangi joylarda, yangi 
muhitda sinab koʻrishlari lozim. Aks holda, 
oʻziga nisbatan ishonchsizlik hamda “hech 
kimga kerak emasman” degan tushuncha 
shakllanib qolishi mumkin. Shuningdek, 
birinchi navbatda, farzandlarimizni 
tarbiyalash jarayonida ularda bardoshlilik, 
stressli vaziyatlardan chiqa olish kabi 
xususiyatlarni shakllantirishga ham jiddiy 
eʼtibor qaratishimiz lozim.

Shu oʻrinda eslatib oʻtamiz: ish 
joyingizda zoʻravonlik holatlariga duch 
kelsangiz, Davlat mehnat inspeksiyasining 
1282 qisqa raqamlariga murojaat qilishingiz 
mumkin.

Bu masalaning bir tomoni. Ammo boshqa 
tomondan ish beruvchilar va yollanma 
ishchilar oʻrtasidagi qoʻrquv muhitining 
urchib borishi jamiyatda jiddiy muammolarni 
yuzaga keltiradi, taraqqiyotimizga tushov 
boʻladi.

Abduxalil Mavrulov domlaning maqo-
lasidan iqtibos keltirib, axloqiy  meʼyor lar 
ustuvorligi, jamoa boʻlib mehnat qilishning 
maʼnaviy jihatlari haqida soʻz boshlagan edik. 
Muallif bir oʻrinda bunday fikrni ilgari suradi: 
“Agar axloq ishlamasa, jamiyatdagi barcha 
institut — tashkilotlar, jamoalar, oilalaru 
boshqa hamma narsa zulmatga yuz tutadi”, 
deydi.

Bundan anglashiladiki, jamiyatda ish 
beruvchilar va xodimlar oʻrtasidagi munosabat 
bevosita milliy taraqqiyot uchun xizmat qiladi 
yoki aksincha.

Oʻzingiz oʻylab koʻring, bugun yosh 
yigit-qizlarni jamoada haqoratlayversak, 
shaʼnini yerga ursak, ertaga ularda jamiyatga 
nafrat uygʻonmaydimi, qonunchilikka, 
huquqiy, xalqparvar davlatchiligimizga 
ishonchi soʻnmaydimi?! Bu esa, oʻz 
navbatida, umumiy tanazzul manzarasini 
hosil qilmaydimi?

Shu maʼnoda, yoshlarimiz, umuman, 
xususiy sektorda ishlayotgan katta ishchilar 
jamoasini maʼnaviy jihatdan inqirozga 
yetaklayotgan ayrim ish beruvchilarning 
hamyurtlarimizga qoʻpol muomalasini hech 
bir bahona bilan oqlab boʻlmaydi.

Jonibek ALIJONOV,
“Yangi Oʻzbekiston” muxbiri

Boshlanishi 1-betda

jarayonida hayoti va sogʻligʻiga tahdid 

soladigan holatlar yuzaga kelgani 
toʻgʻrisida ish beruvchini darhol xabardor qilib, 

bunday holatlar bartaraf 
etilguniga qadar tegishli ishni bajarishni rad 

etishga haqli. Ana shu davrda 

xodimning oʻrtacha ish haqi 
saqlanadi, — deydi yurist 

Shahboz Davronov.

Maxtumquli Firog‘iy
tavalludining 300 yilligiga

6
2024-yil 6-noyabr, 225-son

Mamlakatimizda yildan yilga yangi, davrga xos sifatga ega tarixiy va zamonaviy filmlar 
tomoshabinlar eʼtiboriga havola qilinmoqda. Bu sohada ham sifat va son jihatidan ulkan 

oʻzgarishlar amalga oshirilmoqda.MAʼNAVIYAT

Bularning barchasi kinoni eng ommaviy 
sanʼat turiga aylantirgan. Dunyo xalqlari bir-
birining tarixi, buguni, sanʼati va madaniyati, 
ijtimoiy hayoti bilan eng koʻp kino orqali 
tanishmoqda.

Mamlakatimizda yildan yilga yangi, 

davrga xos sifatga ega tarixiy va zamonaviy 

filmlar tomoshabinlar eʼtiboriga havola 
qilinmoqda. Bu sohada ham sifat va 
son jihatidan ulkan oʻzgarishlar amalga 
oshirilmoqda. 

— Soʻnggi yillarda milliy kinomiz 
qayta “uygʻondi”, desak toʻgʻri boʻladi. 
Yuqori saviyali, zamonaviy sifatli filmlar 
paydo boʻldi. Buning uchun sizlarga 
minnatdorlik bildiraman. Shu bilan birga, 
kinematografiyani rivojlantirish uchun yana 
nimalar qilish kerak, degan savol meni 

oʻylantiradi. Agar tariximizni dunyoga 
tarannum etmoqchi boʻlsak, xalqimizning 
milliy gʻururini koʻtarmoqchi boʻlsak, buni 
birinchi navbatda kino yordamida amalga 
oshirishimiz kerak, — degan edi davlatimiz 

rahbari joriy yil 16-may kuni “Kinochilar 
uyi”ga tashrifi chogʻida. 

***

Soha mutasaddilari, rejissyor va 

 aktyor lar, kinoshunoslar bilan muloqot 

chogʻida Prezidentimiz tashabbusi bilan 

EKRANGA KO‘CHAYOTGAN  
“TIRIK TARIX”

YOXUD “OʻZBEGIM DEB KENG JAHONGA 
NE UCHUN MADH ETMAYIN!”

Mutaxassislar zamonaviy va tarixiy obrazlarni yaratish, insonlar 
ongida el-yurt hayotiga oid zalvarli voqealarni muhrlashda kino 
sanʼati eng taʼsirchan, eng samarali vosita ekanini taʼkidlaydi. Zotan, 
adabiyot va tarixga, badiiy ijod hamda ilmiy tadqiqotlarga tayangan 
kino sanʼatida inson tafakkuriga taʼsir etadigan bir necha muhim omil 
uygʻunlashadi. Bular harakatdagi tasvir, badiiy ohangga yoʻgʻrilgan 
ovoz, voqelik mohiyatini teran anglatadigan musiqa va qoʻshiq. 
Qolaversa, kinematografiyaning oʻziga xos “tili” sanalgan, voqealarni 
yorqin ifodalaydigan montaj ishlari ham taʼsirchanlikni oshiradi.

Rustam BOYTOʻRA, 
jurnalist

ishlab chiqilgan loyiha — “Tirik tarix” 
dasturidagi filmlar taqdimoti boʻlib oʻtgan 
edi. Oradan koʻp oʻtmay, davlatimiz 
rahbarining “Kinematografiya sohasini 
yanada rivojlantirish hamda mamlakatimiz 

tarixiga bagʻishlangan filmlar turkumini 
yaratishga doir chora-tadbirlar toʻgʻrisida”gi 
qarori qabul qilindi.

Qarorda kinematografiyani yangi 
bosqichga koʻtarish nazarda tutilgan. 
Buning uchun milliy davlatchiligimizning 
uch ming yildan ziyod tarixini, buyuk 
ajdodlarimiz ilmiy, madaniy va maʼnaviy 
merosini aks ettiruvchi turkum filmlar ishlab 
chiqish qoʻllab-quvvatlanadi. Bu maqsadni 
amalga oshirish uchun 2024-2027-yillarga 

moʻljallangan “Tirik tarix” filmlar turkumini 
yaratish dasturi tasdiqlangan. Mazkur 
dasturga koʻra, 54 ta tarixiy film ishlash 
belgilangan.

Oradan koʻp oʻtmay, 21 ta badiiy va 
33 ta badiiy-publitsistik filmdan iborat 
ulkan loyihani amalga oshirish ishlari 

boshlab yuborildi. Dasturdan oʻrin olgan 
filmlarning 18 tasi xalqaro hamkorlikda 
suratga olinadi. “Sakura ifori” (Yaponiya), 
“Oʻzbek arsloni” (Belarus), “Maxtumquli” 
(Turkmaniston), “Yulduzlar shuʼlasi: 
Jomiy va Navoiy” (Tojikiston), “Farhod va 
Shirin” hamda “Buyuk ipak yoʻli” (Xitoy), 
“Shahobiddin Marjoniy” (Tatariston), 
“Maqsud Shayxzoda” va “Mulla Nasriddin” 

(Ozarbayjon), “Taqdir ufqlari” (Koreya 
Respublikasi), “Buxoro marvaridi”, 
“Sehrli koʻza” va “Oʻzbekiston arxeologik 
yodgorliklari” (Rossiya), “Klavixo” 
(Ispaniya), “Herman Vamberi va mulla 
Ichoq” (Vengriya), “Xudoybergan Devonov 
va nemis mennonitlari” (Germaniya), 
“Turkistonlik bahodirlar” (Turkiya), “Pomir 
togʻlariday yuksak” (Qozogʻiston) filmlari 
shular jumlasidan. Bu filmlar orqali shonli 

tariximizni dunyo boʻylab targʻib etish, 
yoshlarda maʼnaviy-maʼrifiy qadriyatlarni 
shakllantirishga va vatanimiz tarixiga 

hurmat-eʼtiborni kuchaytirish mumkin.
— “Tirik tarix” turkumidagi filmlar 

asrlar qaʼriga borib taqaladigan shonli 
tariximiz, jadid bobolarimizning ibratli 

faoliyati, zamon qahramonlarining 

siymolarini aks ettirishni talab etadi, — 

deydi Kinematografiya agentligining 
Kinoloyihalar bilan ishlash boshqarmasi 

boshligʻi Joʻrabek Roʻzmetov. — Bugun 
dasturdan oʻrin olgan “Abdulla Qodiriy”, 
“Oʻzbek arsloni”, “Mulla Nasriddin”, 
“Yulduzlar shuʼlasi: Jomiy va Navoiy”, 
“Xiva langari”, “Ajiniyoz”, “Sakura ifori” 
filmlarini tasvirga olish ishlari boshlangan. 
May oyida “Bahodir Yalangtoʻsh” filmining 
Toshkent va Samarqandda katta taqdimoti 

boʻlib oʻtdi. Dastur doirasida yaratilgan ilk 
filmni tomoshabinlar katta qiziqish bilan 
kutib oldi. Shuningdek, “Maxtumquli” 
hamda “Ulugʻ Amir va donna Mariya” 
filmlarini suratga olish ishlari ham yakuniga 
yetkazildi. Yaqin kunlarda ushbu filmlarning 
katta namoyishini oʻtkazish rejalashtirilgan. 
Dastur asosida suratga olinishi lozim deb 

topilgan mavzu va tarixiy shaxslar koʻlami 
keng. Bu esa, tabiiyki, kinochilardan 
adabiyot va tarix boʻyicha puxta bilim, boy 
maʼlumotga ega boʻlishni talab qilmoqda. 

Shu bois, tegishli nizomga koʻra, tanlov 
 eʼlon qilingunga qadar Fanlar akademiyasi 
Tarix  instituti, Yozuvchilar uyushmasi, 
Alisher Navoiy nomidagi Toshkent davlat 

oʻzbek tili va adabiyoti universiteti bilan 
hamkorlikda kinoijodkorlar uchun maxsus 
oʻquv kurslari tashkil qilindi. Qizgʻin 
bahs-munozaralarga boy mashgʻulotlarda 
maʼruzachilar tinglovchilarni adabiyot 
va tarix fani boʻyicha yangi maʼlumotlar 
hamda yangiliklardan boxabar etdi. Tanlov 
shartlari va muddati OAV va ijtimoiy 
tarmoqlarda keng targʻib etildi. Muhimi, 
yurtimiz tarixi, shonli oʻtmishimizda yorqin 
iz qoldirgan allomalar hayoti va ijodini 

ekranga olib chiqishdek ulkan vazifani 
soha mutaxassislari sharaf bilan amalga 

oshirishiga ishonamiz. 

***

Mazkur filmlar faqat tarixiy shaxslar 
yoxud ozodlik kurashlari haqida emas. 
Loyihadagi mavzular rang-barangligi 
tariximizni yanada keng va chuqur anglash 
imkonini beradi. Islom dinining, avvalo, 
maʼrifat ulashuvchi ilohiy taʼlimot ekani 
haqidagi “Nur va ziyo”, “Xamsa”ning 
ikkinchi dostoni asosida “Farhod va 
Shirin”, Qoraqalpogʻiston va Surxon elining 
qahramonlik eposiga tayanilgan “Guloyim 

va qirq qiz”, oʻtgan asrning 30-yillari 
oxirida koreys millatiga mansub minglab 

kishilarning Oʻzbekistonga koʻchirib 
kelingani haqidagi koreys va oʻzbek 
xalqlarining doʻstligiga bagʻishlangan 
“Taqdir ufqlari” shular jumlasidan.

Tarixiy shaxslar hayoti va ijodiga 

oid filmlar ham turli davrlarni qamrab 
olgan. Buyuk vatandoshimiz Muhammad 
Xorazmiyning hayoti va ijodidan hikoya 
qiluvchi “Al-Xorazmiy”, Mirzo Ulugʻbek 
hayoti va ilmiy faoliyatiga bagʻishlangan 
“Mirzo Ulugʻbek”, Tataristonning Qozon 
shahri yaqinidagi Yapanchi qishlogʻida 
tavallud topgan faylasuf, ilohiyotchi va 
maʼrifatparvar Shahobiddin Marjoniyning 
Buxoro, Samarqandda tahsil olishi va 

turkistonlik olimu ulamolar bilan yaqindan 

hamkorligi haqidagi “Shahobiddin 

Marjoniy”, ozarbayjon va oʻzbek 
xalqlarining buyuk shoiri, dramaturg, 

adabiyotshunos va zabardast tarjimon 

Maqsud Shayxzoda hayoti va ijodi badiiy 

tasvirlanadigan “Maqsud Shayxzoda”, 

Oʻzbekistonning ijtimoiy-iqtisodiy, 
madaniy taraqqiyotiga katta hissa qoʻshgan 
davlat arbobi va adib Sharof Rashidov 

haqidagi filmlar loyihaga kiritilgan. Shu 
bilan birga, Oʻzbekiston Qahramoni Erkin 
Vohidovning sermazmun hayoti va betakror 
ijodiga bagʻishlangan “Erkin Vohidov”, 
milliy estrada sanʼati asoschisining serqirra 
hayoti va ijodini aks ettiradigan “Botir 

Zokirov” filmlari ham kishida hayajon, faxr 
uygʻotadi.

Bular qatorida “Usmon Nosir”, 
 “Navoiyshunoslar jasorati”, “Abdurauf 

Fitrat”, “Munavvarqori Abdurashidxonov”, 
“Ubaydulla Xoʻjayev”, “Madaminbek” kabi 
filmlarni suratga olish rejalashtirilgan.

Kinochilar oldida qisqa muddatda keng 
koʻlamli va tarixiy ahamiyatga ega loyihani 
amalga oshirishdek masʼuliyatli va sharafli 
vazifa turibdi. Bu, oʻz navbatida, milliy 
kinematografiyaning yangi bosqichini 
va albatta, yangi qiyofasini yaratsa, ajab 

emas. Ekranga koʻchayotgan oʻziga xos 
“Tirik tarix” loyihasi moziy zarvaraqlaridan 

munosib joy oladi.

Maxtumquli 
gʻazaliga muxammas

BO‘YLARINGGA

Olam ahli qilur rohat qarab ofat boʻylaringga,
Bir ofatda shuncha rohat-istirohat boʻylaringga.
Qancha rozu rioyat bor berioyat boʻylaringga,
Yursang, yorim, quvonaman sarviqomat boʻylaringga,
Guldan libos yarashibdir sogʻ-salomat boʻylaringga.

Sen bir gulsan, fasli bahor oʻsgan joyi bogʻu gulzor,
Qay yerda bir gulzor boʻlsa — bir gul boru bir bulbul zor,
Dilozormas, ey dilozor, sening noming bulbulozor,
Men bulbulga aylab ozor, shirin jonim olding nisor,
Zulayhodan qolgan zunnor boʻlsin hojat boʻylaringga.

Koʻchib borar choʻng karvonim, koʻpdir choʻlu biyobonim,
Yeru koʻk donu somonim, mening koʻrkli xiyobonim,
Faqat sen yoʻqsan, ey jonim, mening sarvi xiromonim,
Koʻrsam husning yoʻq armonim, sensiz xazon boʻlsin jonim,
Toleim, dinim, imonim — qilsam hurmat boʻylaringga.

Kimlar kuyib ado boʻlar, kimlar suyib ado boʻlar,
Mening sheʼrim bu ellarda mangu tinmas sado boʻlar,
Izlaringni izlab-yoʻqlab yurgan yoʻlim nido boʻlar,
Koʻrgan oshiq fido boʻlar, el-yurtidan judo boʻlar,
Maxtumquli gado boʻlar — xush karomat boʻylaringga.

                                                     Sirojiddin SAYYID,
                                                  Oʻzbekiston xalq shoiri

— “Tirik tarix” 

turkumidagi filmlar asrlar 
qaʼriga borib taqaladigan shonli 
tariximiz, jadid bobolarimizning 
ibratli faoliyati, zamon 
qahramonlarining siymolarini 

aks ettirishni talab etadi, — 

deydi Kinematografiya 
agentligining Kinoloyihalar bilan 
ishlash boshqarmasi boshligʻi 
Joʻrabek Roʻzmetov. — Bugun 
dasturdan oʻrin olgan “Abdulla 
Qodiriy”, “Oʻzbek arsloni”, 
“Mulla Nasriddin”, “Yulduzlar 
shuʼlasi: Jomiy va Navoiy”, 
“Xiva langari”, “Ajiniyoz”, 
“Sakura ifori” filmlarini tasvirga 
olish ishlari boshlangan.

“

Jarayon


